
Tazwart 
 
Tazwart : 

Yal timetti, yal akud  yesεa amezruy d leεwayed d wansayen  yemxalafen seg tmurt 

ɣer tayeḍ am wakken mxallafent deg waṭas n temsal nniḍen   

Tasekla n tmaziɣt  tebna ɣef timawit yellan d lsas i tettak  tsuta i tayeḍ ,   tella deg-s 

tesrit, tella deg-s tmedyazt, yal yiwet deg-sent tebḍa d leṣnaf. Di  tmedyazt ad d- nebder 

tamedyazt n  lgirra, acku tazrawt-nteɣ ad tili ɣef ayen yeεnan tamedyazt n tilawin di taddart n 

Draε lmizan. 

Tamdyazt n Lgirra temxallaf ɣef tiyaḍ, ama deg unamek-ines ama deg yisental-is aked 

tegnatin n tmenna-ines. 

Newwi-d isefra-agi n lgirra ɣer tlawin  n  semmus n temnaḍin : Friqat,  At εli, 

Bumahni(Tawrirt),  Tizi εamer,  Draε Sacem. Nufa-d belli isental n tmedyazt n lgirra mxalafit 

si temnaḍt ɣer tayeḍ  di Draε Lmizan. 

Afran n usentel: 

Nefren asentel -agi n tmedyazt n tegrawla ger yisental nniḍen acku  yekka-d s ubrid n 

timawit, rnu ɣef waya d aseḥbiber fell-asen iwakken ur ttruḥun ara, yerna ad neṣiwed ad ten 

suffeɣ si tamnaḍt akken ad ten-issin wiyaḍ.  

  Tamedyazt-agi  mazal-it di timawit .  Bdan ttruḥun isefra-agi n tsekla seg wass ɣer 

wayeḍ, ɣef waya ilaq ad neεred ad d-nejmeε ayen mazal di cfawat n temɣarin. 

Drus maḍi n yimnadiyen i yuran ɣef usentel-agi ad nebder: Yusef Nasib, Salem Caker, 

Ramḍan Lasḥab…Ayen uran ɣef kra n temnaḍin di tmurt n leqbayel d agerruj ara d-yeqqimen 

i lebda. Ikatayen i d-yettawin ɣef usentel-agi d cwiṭ n tmussni ara d-rnun ɣef wayen uran 

imusnawen imezwura. 

Rnu ɣef waya nebɣa ad nissin tamedyazt-agi n tilawin iwakken ad nernu di tmusni-

nteɣ. 

Deg unadi-agi-nteɣ niwi-d awal ɣef temdyazt n tegrawla i d-yeqqimen deg wallaɣen n 

tlawin n Draε lmizan ama d tuǧǧal n ṭraḍ, ama d timesblin ama d timjuhad ama d tid akk 

yeddren di tallit n leḥres di lawan n 1954-1962 ayen akk i sɛeddant i yecba: Lḥif, llaẓ, fad, 

leεra...atg. 

Tazwart 

Tamukrist: 

Deg ukatay-agi nemmeslay-d ɣef yisefra n ṭrad n 1954 i d-ttawint tlawin n Draɛ 

Lmizan, ama d wid ḥefḍent, ama d wid i d-snulfant i yiman-nsent. 

Tessefra tmeṭṭut taqbaylit aṭas ɣef wayen tettεici d wayen tesεedda ama deg uxxam 

ama di bera ɣef mkul tamsalt i tt-id-yemugren ladɣa ma yella teḍra-as i nettat s timmad-is. 

Tessefray meblama txemmem ur tettḥulfu ara amek i d-yettfeɣ seg yimi-s usefru ma yella 

tḥulfa s wayen itt-iqerḥen neɣ itt-isferḥen, dɣa tettaf-d iman-is daɣen tettawi-d ɣef twacult-is 

neɣ ɣef win εzizen fell-as.    

Isefra n temṭṭut sεan azal d ameqqran di tmetti. Teǧǧa-d later d ṣṣut di tsekla, tesεa ula 

d nettat iḥulfan iwakken  ad d-teẓẓem ayen i izedɣen uli-s s yisefra iwakken ad d-terr nnehta 

ɣef wayen tettidir yal ass.  Tesfray aṭas ɣef ṣṣenf-agi deg-s i d-teqqar ayen tḥulfa d wayen 

tebɣa ad t-id-tini. Tufa-d asefru d allal iwakken ad d-tessufeɣ iḥulfan-is. 

Llant kra n cfawat mazal-itent qqiment-d ɣer kra n tlawin yeddren di tallit-nni n ṭraḍ 

ɣef waya ad neεred   ad nessaweḍ ad negmer kra seg cfawat-agi i d-yeqqimen ɣer-sent.  

Ammud-agi n yisefra id-nejmeɛ yella di timawit, d nettat i yefkan tudert i temdyazt n 

tegrawla, nerra t-id ɣer tira acku s tira ara tbedd tamedyazt-agi .  

Ad neεred ad d-naf tirirt ɣef tmukrist-agi, akken win ara yeɣren tamedyazt n talawin-

agi ad iḥass s yineḍruyen i iɛeddan ladɣa ayen yexdem umnekcam abeṛṛani. Iwwin-t-d isefra 

ɣef yemjuhad,ɣef wid izenzen tamurt-nsen di ṭrad…Ayen εacent ad d-yeqqim deg wallaɣ-

nsent i lebda acku yeǧǧa-d later d ameqqran deg tudert-nsent . 

 D acu-ten isental id-tettawi tmeṭṭut  deg wammud i d-nejmeε seg tamnaḍt n Draε Lmizan? 

Tarrayt n unadi : 

Anadi-nteɣ yebna ɣef tuffɣa s annar, ɣer tudrin n Draε lmizan. S umata, yebna ɣef 

wayen i d -negmer seg wannar, d asekfel n cfawat n tlawin n temnadṭ -agi d wayen icudden 

ɣer tudert  di tallit n ṭraḍ 1954- 1962 anda i d-nessefhem asentel-agi. 

 Ammud agi n yisefra nejmeε-it-d di temnaḍin n Friqat (At Ԑli) Draε Sacem, Bumahni. 

Timnaḍin-agi uzgant-d di tɣiwant n Draε Lmizan i d-yellan deg umalu n Tizi wezzu, εemren-

tt ṛebεa n tɣiwanin At Yahya Mussa, Ԑin Zzawya, Friqat, Draε Lmizan. 

Di tezrawt-agi, nessemres kra n wawalen imaynuten, ma yella deg yisefra nura-d awalen 

akken i aɣ-ten-id-nnant tlawin. 

Nebḍa akatay-agi ɣef kraḍ yeḥricen:  

Aḥric amenzu yewi-d ɣef wamek i d -nejmeɛ isefra- agi n ṭrad ɣer tlawin n draɛ Lmizan, 

nuder-d ismawen nsent, laɛmer nsent, anda zedɣent d wacḥal n yisefra i  d-niwi ɣer-sent. 

Deg uḥric wis sin niwi-d awal ɣef tmedyazt n lgirra s umata. 

Deg uḥric wis kraḍ, nesleḍ isental n tmedyazt-agi i d-nejmeɛ. 

 Iswi: 

Iswi-nteɣ d asenerni n tmusni-nteɣ deg unnar n tmedyazt n lgirra, aked usekfel d unejmuε n 

wammud-agi n yisefra i wakken ad d- yeqqim i yineggura, tasuta ad  t-teǧǧ i tayeḍ. Akken ur 

ttruḥun ara, neεred ad d-neḥwes ayen i d-mazal di cfawat n tlawin, rnu ɣer waya ad d-nbeyyen 

assaɣ yellan ger temnaḍin-agi xas akken mbaεadent. 

Uguren i d-nemmuger:  

Deg unadi-agi nemmuger-d uguren ad d-nebder kra: 

 -Mi nesteqsa timselɣuyin ɣef yisefra n tegrawla ttaεdazent ad aɣ-d-inint, acku ur ḥsint ara d 

acu i d iswi n unadi nteɣ. 

-Llant kra ttkukrunt ad aɣ-d-inint ismawen nsent, acku ttagadent irgazen nsent neɣ arraw 

nsent. 

-Llant kra xas aṭas iwumi cfant ttaɛraqen-asent, acku ur ten-sexdament ara yal ass, neɣ aṭas i 

iεeddan fell-asent. 

- Llant kra ugint asekles, armi s uḥlel i qeblent. mazal-itent di leḥya n zik. 

- Llant tigad, mi d-bdant asefru yettiwεir-asent ad t- kemlent ttaǧǧant-t d nnefṣ. 

-Ugur n tsuqilt si trummit ɣer teqbaylit. 

 Xas nemmuger-d aṭas n wuguren, nessaweḍ ad nejmeε ammud n yisefra. 

Ixef amenzu:                                                                   Asenked n wannar 
 

Deg ixef-agi amenzu niwwi-d awal ɣef wamek i d-nejmeε isefra ɣer temɣarin n Draε 

Lmizan.  

Nebda anadi-nteɣ deg unnar n Draε Lmizan deg waggur n furar 2017 newweḍ ɣer kra n 

yimezdaɣ nehḍer yid-sen ɣef unadi-nteɣ ara nexdem d usentel-is s umata. Llan  wid id-yefkan 

afus n lemεawna, d uwellah dɣa d nutni i aɣ-iwelhen ɣer kra n temɣarin id-yeqqimen di 

taddart-nni mazal cfant i tegrawla n 1954 -1962.  Wid i aɣ-iεawnen daɣen  daxel n taddart s 

uskan iberdan. 

Yeḥwaj unadi -agi aṭas n tuffɣa s annar. Di tazwara nufa-d kra n wuguren acku d 

tibraniyin di kra n tudrin, maεna s lemεawna n wigad i aɣ-iseknen iberdan d yexxamen n 

temɣarin i neḥwaj.  Neẓra-d 14 n temɣarin nehḍer yid-sent ḥkant-aɣ-id ɣef tegrawla, daɣen 

niwi-d ɣer-sent isefra.      

Mi d-nejmeε isefra, nessexdem ttawilat ijdiden deg wannar iwumi neqqar akalas 

(Magnétophone) syen nerra-ten ɣer tira, uqbel ad d- nejmeε isefra-agi niwi-d ttiεad ɣer 

tmselɣuyin iwakken aɣ-d-sefrunt. 

Nejmeε-d meyya 100 n yisefra, gar-asen llan isefra ɣezzifen llan isefra wezzilen. 

Tulawin-agi uɣur neqṣed ttidirent ar tura 2017 zedɣent yakk di tuddar n   Dra lmizan (Friqat, 

Meεmer, Bumahni, Draε sacem, Draε lmizan...atg 

Nejmeε-d isefra-agi deg waggur n furar, meɣers, yebrir, mayyu deg useggas n 

2017 neṭṭruḥu ɣer yixxamen n timslɣuyin. Llant  tid iɣer nettruḥu nettɣima di beṛṛa i yiṭij mi 

ara  tesḥu tegnawt, ur aɣ-ssekcament ara s axxam nsent,  llant tidak i aɣ-ittawin ɣer yixxamen 

nsent teqqumunt yisneɣ, ntess aman , lqahwa am ɣer nna Werdiya, Fatima Ɛmiruc, Ḥǧila 

Rabaḥ. 

Tilawin-nni sεant nnig n 60 n yiseggasen  ur ɣrint ara di lakul, maεna timɣarin-agi 

tessɣer-itent ddunit maca  ssnent kra n yimeslayen si tutlayin nniḍen am teεrabt am tefransit, 

refdent kra n wawalen ɣer uεdaw aṛumi. 

Llant tid yecfan sεant deg wallaɣ nsent agerruj ur nettfakka, mačči ala isefra id-

seffrayent kan, cfant-d ula ayen yeḍran di tallit n ṭraḍ ger uεdaw aṛumi mgal agdud azzayri. 

Llant  tid ur necfi ara qqarent-d belli (ayen nečča  leεca ur as- necfi ara) 

5 

Tuget n tlawin sεant assaɣ d yimjuhad iɣef d-wwint isefra : llant tulawin nsen, llant 

tyemmatin nsen aked tyesmatin nsen. 

Tuget n temselɣuyin-agi d almad id-lemdent isefra-agi ɣer tid yessefrayen amedya am 

Faṭima n Ɛmiruc, Taseεdit Meẓyan, Xeduǧa n Ḥemḍ. 

Deg wamud-agi n yisefra llan wid yettemcabahen di talɣa neɣ deg unamek neɣ deg 

usentel, llan wid ur nekfi ara d nnefeṣ acku tettunt amek i tt-kmilen isefra-nni, llant tid i ten-

id-ttawin s ucewwiq llant tid bla acewwiq. 

 Seg tlawin i nesteqsa ɣef tmedyazt n lgirra ad nebder : 

1-Werdiya tiṭuc: d taǧǧalt, tesεa 100 n ssna di leεmer-is, tesεa 05 n dderya tezdeɣ di taddart 

n Friqat. Argaz-is d amjahed, ma d nettat d tameṭṭut d wawal tuɣ-itt di tallit n ṭraḍ 1954-1962 

tettdawi, tetteffer imjuhad.  Niwwi-d  ɣer-s 5 n yisefra. 

Asefru amezwaru :Kunwi a yat Mendas, asefru wis sin: Zwaǧ-iw d Ruza εzizen fell-i, 

asefru wis kraḍ : Fkiɣ taxatemt i yemma, asefru wis ukkuz : Kker a yajerraḍ ma truḥeḍ, asefru 

wis semmus : Aḥlil win ur nezri tiṭ. 

2-Ḥǧila Rabaḥ: tezdeɣ di taddart n Friqat tesεa 100 n ssna di leεmer-is tesεa, 10n dderya, 

argaz-is yemmut mi tefra lgirra n lzzayer mgal aferansis, ma d nettat di tallit-nni, tettawi 

tibratin (isallen) i yimjuhad ma d imawlan-is nɣanent iṛumiyen. Nna Ḥǧila tessen tamdyazt n 

lgirra niwwi-d ɣer-s 07 n yisefra. 

Asefru wis 8:Yenna-as a yaggur ifen akk lechur, asefru wis 9 : Yenna-as a gma akken i sin, 

asefru wis 10 : Yenna-as ayen texdem Fransa teǧǧa-d arṣaṣ di leḥyud, asefru wis  11: taqsiḍt 

yeḍran deg at yemɣur, asefru wis 12: A-t-a yusa-d uṛumi yebɣa ad yesnger ixef-is, asefru wis 

13: Yemuger-iyi-d lḥal yemuger-iyi-d d assawen, asefru wis 14  : Mi teḍra twaɣit. 

3-Yemma Faṭima: Tesεa 100 n ssna di leεmer-is, tezdeɣ di Bumahni deg  

Tawrirt, d taǧǧalt tessen aṭas n isefra n lgirra niwwi-d ɣur-s 10 n yisefra, yiwen ur ikmil ara 

acku ur tecfi ara amek ittekmil. 

Asefru wis 24: A yetmaw berkaw lehmum, asefru wis 25: I wasmi tebda lgirra, asefru wis 26: 

A yemma leεmer neḥdir, asefru wis 27: Saḥa εidkum mačči aka i nennum, asefru 28: Aql-iyi 

ar gma, asefru 29: Aqli-yi di Suq hras 

Asefru wis 29: Aqli-yi di Ԑnaba, asefru wis 30: Aqli-yi di Tizi wezzu, asefru wis 31: Tawrirt 

εzizen am leεmer, asefru-agi wis 99 d nnefṣ  : Aqli-yi seddaw n tmurt iṭij-iw yemmut.  

 4-Werdiya n wakli: Tesεa 85n ssna tezdeɣ di taddart n Friqat, d taǧǧalt, niwi-d ɣur-s 2 n 

yisefra. 

Asfru wis 6: A wid igerzen, asefru wis 7: Sḥab ičumar fell-asen i tebna ddunit. 

5- Faṭima n Ԑmiruc: Tesεa 85 n ssna tezdeɣ di taddart n Bumahni di Tizi Ԑamer d tamjahedt, 

tuɣit tettawi tibratin i yimjuhad. Argaz-is d amjahd yemmut di lgirra ur tesεi ara dderya. 

Niwwi-d ɣer-s 15 n yisefra. 

Asefru wis 34: Yenna-as ma nettu nexdem tagi nedda d uṛumi, asefru wis 35: 

 Saεdiya sabbqa n tullas, asefru wis 36: Tulawin n lmujahdin ilaq a tiwzil taḍsa, 

asefru wis 37: Yenna-as mugerɣ-d aqcic d amecṭuḥ d leεqel-iw iruḥ, 

asefru wis 38:Yenna-as kunwi a yatmaten berkakun lehmum, asefru wis 39: 

 Arrac n taddart mi ḥelsen yiwen n lqed-nsen, asefru wis 40: Yenna-as uzenen akk 

madden leḍyur, asefru wis 41:Yenna-as a yemma i win ur neḥdir, asefru wis 42 : Yenna-as 

asmi tekmasi lgirra, asefru wis 43: A yemma blisiɣ deg umadaɣ nsiɣ, asefru wis 44: Yenna-as 

ṣṣlit ɣef nnbi, asefru wis 45:Yenna-as a yemma urgaɣ targit,  asefru wis 46: A yarrac 

isewaqen a tarwa εzizen, asefru wis 47: Yenna-as asmi tebda lgirra, asefru wis 48: ẓẓiɣ lwerd 

amellal rrif n waman, asefru wis 49: Ansi i tebda lgirra.  

6-Tasaεdit Meẓyan: D taǧǧalt tesεa di leεmer-is 85 n ssna tezdeɣ di taddart n Bumahni di 

Tizi εamer, tuɣit di lgirra tesawaḍ isalen i yimjuhad. Tasaεdit gma-s  d amjahed, niwi-d ɣer-s 

10 n yisefra.  

Asefru wis 50: Ansi i tebda lgirra tebda-d s upistru, asefru wis 51: Lzzayer d tucbiḥt n nnur, 

asefru wis 52: A win yesεan ul iḍaεfen, asefru wis 53: Taddart n At Zεi tecbeḥ yerna tesεa 

ṣṣifa, asefru wis 54: Taḥkayt yeḍran deg At Yemɣur, asefru wis 55: Ticucay tizegzawin tiga-d 

yezḍan d issura, asefru wis 56:Ttexil-k a baba ttexil-k, asefru wis 57: A yemma i wer neḥdir, 

asefru wis 58: Taqsiḍt yeḍran di Galma, asefru wis 60: Marikan mi tesla d zzεef deg wayen i 

nella  iεawen-it-d Japuni. 

7-Nna Ḥǧila : D  taǧǧalt, tesεa 85 n ssna di leεmer-is, tezdeɣ di Friqat deg At Ԑli ur tseεi ara 

aṭas n dderya acku mmuten-as teǧǧa-d ala yiwen uqecic, argaz-is d amjahed yemmut di lgirra 

n1954 ula d nettat d tamjahdet, Nna Ḥǧila tessen tamdyazt n lgirra , niwid ɣur-s 7 n yisefra. 

Di tallit n tarḍ tuɣi-t tettdawi, tessawaḍ isalen i yimjuhad. 

Asefru wis 76: Ass n ttlata tameddit mi teḍra twaɣit, asefru wis 77: Yenna-as win yemmuten 

yečča-t lfusi, asefru wis 78: Yenna-as ass larebεa tameddit, asefru wis 79: Yenna-as amjahed 

aḥeqqani, asefru wis 80: Lḥaǧ Ԑmiruc tuɣit d abelεuc, asefru wis 81: A tizemrin a tizemrin 

sdurimt lmujahdin, asefru wis 82: Lzzayer i tuɣa d abeluc. 

8-Xeduja n Ḥmed: D taǧǧalt, tesεa 85 n ssna tezdeɣ di  Friqat deg At Ԑli tezdeɣ weḥd-s ar 

tura di lḥara taqdimt si lgirra-nni, mazal-it din nettat d tamjahedt tameqqrant di tallit n tarḍ, 

tuɣit tesba-asen lmakla i yimjuhad  tettdawi tettefri-ten deg uxxam-is, argaz-is yemmut di 

lgirra n 1954 Xeduja tssefray mačči  kra isefra, niwi-d ɣur-s  n 14 yisefra.  

Asefru wis 83:A baba Lḥaǧ a yizem di tezgi ayen yettḥzem, asefru wis 84: Yenna-as asmi 

ṭṭfen Ԑmi Sliman, asefru wis 85: A-ta Akli ad yessawal, asefru wis 86: Asmi tekker di taxuxt, 

asefru wis 87: Asmi i tekker deg Umecras, asefru wis 88: Asmi i tekker di txerubt, asefru wis 

89: Lmulud iεeciwen a ṣultan ibegaεen, asefru wis 90: Yenna-as kečč a lḥaǧ u Muḥ Urezqi, 

asefru wis 91: Anwa win di ddhus yerfed tamekḥelt iεuss, asefru wis 92: Tekker-d lgirra 

tewhem deg-s Fransa, asefru wis 93: Ass n letnayen tasebḥit mi tekḍewi ddunit, asefru wis 94 

: Yenna-as asmi i d-iwwin Ԑmer lmujahdin, asefru wis 95: Yenna-as kečč-nni a Muḥ n Saεid 

baybay. 

9- Nna Malḥa: tesεa di leεmer-is 85 n ssna, tezdeɣ di Bumahni deg Tizi Ԑamer, niwwi-d ɣer-

s sin isefra. Asefru wis 97: Uɣen abrid n traci yiwin-d lfuci, asefru wis 98: Kečč a Sliman u 

Muḥ ameqqran n iberquqen.  

10-Faḍma Muḥ welḥaǧ: d taǧǧalt, tesεa 84 n ssna, tezdeɣ di Bumahni deg Tizi Ԑamer ɣur-s 

05 n dderya, axxam-is d axxam n imjuhad ,argaz-is akked umɣar-is  mmuten di lgirra n 1954, 

tessen tamedyazt n lgirra niwwi-d ɣur-s 6    n yisefra. 

Asefru wis 70: A yemma aql-iyi blisiɣ deg umadaɣ i ɣliɣ yumayen i nsiɣ di lexla, asefru wis 

71: I wasmi i tebda lgirra neεya di lemḥna tebda si palistru, asefru wis 72: Laman ad ak-

wezneɣ a ṭṭir ma ad ak-aruɣ aḍebṣi, asefru wis 73: Lmulud iεeciwen ṣultan ifegaεen, asefru 

wis 74: Ass n ttlata d amesas ur negmin fell-as ssirkelin-d iḥarkiyen, asefru wis 75: kunwi a 

yat Xlifa nessen-iken d imesasen. 

11-Nna Malḥa: tesεa 84 n yiseggasen, tezdeɣ di Bumahni deg Tizi Ԑamer, niwwi-d ɣur-s 2 n 

yisefra. 

Asefru wis 32: Yenna-as win yebɣan ad ijahed ad yaɣ abrid n Micli, asefru wis 33: A yafrux 

mmi-s n yitbir ad k-wezneɣ s lḥir ar Tewrirt tebdu-d tikli 

12-Yemma Saεdiya: d taǧǧalt, tesεa 80 n yiseggasen, tezdeɣ di Mεatqa di taddart n Twririrt, 

ɣur-s 05 n dderya, axxam-is d axxam n imjuhad , argaz-is yemmut mi qrib a tefru  lgirra n 

1954, ula d gma-as d amjahed, mi yiwweḍ urgaz-is ar leεfu Ṛebbi tuɣal ar uxxam n imawlan-

is ar Draε Lmizan (la city kapire)tuɣal truḥ ɣer Mεatqa fkkan-as amur-is n tmurt, Nna Saεdiya 

tesfara aṭas di lgirra acku tḥuza-t mliḥ, niwwi-d ɣur-s 9 n yisefra. 

Asefru wis 61: A si Muḥ a saεa n ddheb, asefru wis 62: Гef Ṛebbi i ttemcawaren ɣef 

icambiḍen, asefru wis 63: A si Muḥ u Lḥusin, asefru 64: Kunwi n At Tirmitin ur neddi akked 

larmi, asefru wis 65: Lexmis d larebεa mi teḍra lwexda, asefru wis 66: Taqsiḍt i yexdem si 

Muḥ yessefreḥ-aneɣ-d di dqiqa, asefru wis 67: Dda Rabaḥ seg ṣṣbaḥ i tikli, asefru wis 68: 

Tameṭṭut d yir tafamilt , asefru 69: Tislatin n useggas-a. 

Nna Ḥǧila tesεa di leεmer-is 84 n ssna, tezdeɣ di taddart n Friqat, niwi-d ɣur-s yiwen n usefru. 

Asefru wis 100: Гef tin yeɣran deg At Fraḥ.  

13-Yemma Faṭima :D taǧǧalt, tesεa 75n ssna d leεmer-is, tezdeɣ di Draε Lmizan, d tamṭṭut n 

umjahed, argaz-is yemmut di tallit n tarḍ, yemma Faṭima ur tesεi ara dderya maca tuǧǧel 

weqbel lawan,  niwi-d ɣur-s 4 n yisefra. 

Asefru wis 16: Ma d-neswel i lxedma-k, asefru wis 17: Labyu am defdaf, asefru wis 18: A 

tamucart taberkant, asefru wis 19: Ma d-kreɣ ad ččeɣ mimi. 

14-Yemma Saεdiya: tesεa 66 n ssna, tezdeɣ di Draε Lmizan (Draε Sacem), tesεa 10 n dderya 

baba-s d amjahed yemmut di lgirra ula d yemma-s d tamjahedt, yemma Saεdiya ur tecfi ara i 

tegrawla acku tella d tamceṭuḥt ,mi telmed-d isefra ɣer yemma-s niwwi-d ɣur-s  4 n yisefra. 

Asefru wis 20: A-t-a yusa-d Jumitir a yesmitir, asefru wis 21: Yettru mmi-s n  

Umjahd, asefru wis 22: Qqaren-as a taɣlayt di lkanun, asefru wis 23: Amejahd leqqd-is mlaḥ. 

 Ammud agi n yisefra id nejmaε ɣur tlawin n Draε lmizan, taɣiwant agi tesεa azal n sebεa (07) 

n tudrin (Friqat, Maεmmer, Sanana, Tizi Гnif). 

Deg unadi-agi-nteɣ niwi-d isefra, sεan tagnit n tmena, akken qqaren ulac taqsiḍt bla tadyant. 

Mi i d- nejmeε ammud agi nufa-d akken isental temdyazt n lgirra i d-ttawint temɣarin agi 

mačči yiwen neɣ sin isental i d-ttawint.  ɣef yimjuhad, igumiyen (iḥarrkiyen )icenga(aεdaw 

aṛumi)ɣef lḥif i sεdant tlawin di tallit n tarḍ, ɣef tamεict n izzayriyen …atg 

Tamdyazt-agi n tlawin d timawit acku ulac anwa i tt-yuran isefra-agi, isefra -agi bdan la 

ttruḥun seg wass ɣer wayeḍ ɣef waya neεreḍ ad nejmaε ammud agi n isefra i wakken ad 

yeqqim i yngura ,tasuta  ad teǧǧ  tayeḍ. 

Tafelwit: 

Taflwit-agi i d-iteddun ad d-beggen anda zedɣent temɣarin-agi aked leεmer-nsent. 

Tulawin i nesteqsa : 

Ammud-agi njemεit-id sɣur tilawin n Draε Lmizan.  

     Isem   Anda tezdeɣ Leεmer  Isefra 

Werdiya ṭiṭuc   Friqat 100 n ssna 1, 2, 3, 4 ,5 

Ḥǧila Rabaḥ   Friqat 100 n ssna 8, 9, 10, 11, 12, 

13, 14, 15 

Nna Faṭima Bumahni(Tawrirt) 100 n ssna 24, 25, 26, 27 28, 

29, 30, 31,99 

Werdiya n 

Wakli 

  Friqat 85 n ssna 6, 7 

Nna Saεdiya Bumahni(Tawrirt) 85 n ssna 32, 33 

Faṭima n 

Ԑmiruc 

Bumahni(Tizi εamer) 85 n ssna 34, 35, 36, 37, 

38, 39, 40, 41, 

42, 43, 44 45, 46, 

47, 48, 49 

Tasaεdit 

meẓyan 

Bumahni(Tizi εamer) 85 n ssna 50, 51, 52, 53 54, 

55, 56, 57 58, 59,  

Nna Malḥa      Friqat 85 n ssna 76, 77, 78, 79, 

80, 81, 82 

Nna Malḥa Bumahni(Tawrirt) 85n ssna 97, 98 

Faḍma Muḥ 

Welḥaǧ 

Bumahni(Tizi Ԑamer) 84 n ssna 70, 71, 72, 73, 

74, 75 

Xduǧa n Ḥmed Friqat (At Ԑli) 84 n ssna 83, 84, 85, 86 87, 

88, 89, 90 91, 92, 

93, 94,95, 96 

Nna Faṭima Draε Lmizan 75 n ssna 16 ,17 ,18 ,19 

Nna Ḥǧila Friqat 80 n ssna 57 

Nna Saεdiya Draε Sacem 66 n ssna 20 , 21, 22, 23 

Ixef wis sin:                                                              Tamedyazt n tegrawla 
 
Tasekla taqbaylit d tasekla timawit, d awal seg Yimi ɣer umeẓẓuɣ, seg wemdan ɣer wayeḍ. 

   Tasekla-agi tekcem annar n tira di taggara n lqern wis 19, aṭas i yuran fell-as seg 

imusenawen ad naf: Mammeri, Boulifa… atg. 

   Ger tewsatin n teskla tella tesrit d tmedyazt. Di tesrit ad naf: Timucuha, tineqqisin…atg. 

  Ma di tmedyazt ad naf: Lemεun, inzan, isefra...atg. 

  1-Tamedyazt taqbaylit taqburt: 

Tameṭṭut di zzman aqbur tessaweḍ ad d-tesnulfu tamedyazt imi d abrid i tufa iwakken ad 

sebgen iḥulfan-is, akken i d-qqaren « Tamedyazt d lemri n tmetti »1 mi ara ad nsel tamedyazt-

agi ad nefhem belli tewwi-d ɣef tudert n umdan. Tameṭṭut zik tetturba ɣef tsusmi ur tezmir ara 

ad d- tini ayen tettḥusu dɣa tufa-d asefru d abrid s wacu ara d-beyyen iman-is. 

Tamedyazt n tlawin di tallit-nni n zik, di tmurt n leqbayel, d aɣref itt-id-yesnulfan, ur tesεi 

bab-is, tekka-d s webrid n timawit, tettwaḥrez s cfawat n yimdanen. Qqaren-d belli d tameṭṭut 

i iḥerzen tamdyazt tili ur tt-id-nettaf ara tura. 

2-Tamedyazt taqbaylit tartart: 

Tamedyazt taqbaylit tarart d azal i tesεa tmeṭṭut deg usenulfu n tmedyazt akked isental i d-

tettawi, maεna di zman aqbur tameṭṭut d lεib fell-as a tt-sefru ger medden ladɣa anda llan 

yergazen, ma d tura di zman-agi atrar tezmer a tt-sefru akken tebɣa.  

Tamedyazt-agi tatrart tewwi-d amaynut deg unamek, d annect-agi id-tt-iǧǧan temgarad ɣef 

tmedyazt taqburt. Tamedyazt-agi tettwaru, ama deg yiɣemisen, ama deg idlisen iwakken ad 

teɣren yemdanen i meṛṛa, yal amedyaz ad yeḥrez tamedyazt-is iwakken ur tettuɣal ara 

tamedyazt yettwattun.  

    3- Kra n yisental n tmedyazt n tmeṭṭut taqbaylit: 

     Akken yebɣu yili tameṭṭut taqbaylit deg uxxam neɣ di lxela, di lferḥ neɣ di lqerḥ, mi ara 

txeddem lecɣal-is tessufuɣ-d iḥulfan-is s yisefra d ccnawi.  

  Ad neεreḍ ad nefk kra isental i d-tettawi tmeṭṭut taqbaylit di tmedyazt-is, gar-asen ad d-

nader: 

1 Cf Ramdane lasheb Lgirra n 1954-1962 deg tmedyazt n tilawin, Editions Achab, 2014 P13 

2-1- Tamedyazt n tyemmat: 

 Mara tcennu tmeṭṭut i mmi-s iwakken ad yeṭṭes (ccnawi n uzuzen).2 

   2-2-Tamedyazt n lferḥ: 

 Tulawin ttawint-d tamedyazt icebḥen s ṣṣuṭ ḥninen di lawan n lfuruḥ am tbuɣarin i d-ttawint 

di tuqqna n lḥenni ama i yisli ama i tselit neɣ imeḍharen. 

    2-3-Tamdyazt n uxeddim:  

 Axeddim yebḍa-t Ṛebbi ger yemdanen: Argaz d win ixeddmen di beṛṛa ma d tameṭṭut d tin 

ixeddmen deg uxxam daɣen terrnu lceɣal nniḍen am ulqeḍ uzemmur, asendu, tazeṭawt imiren 

tcennu isefra-is. 

   Ma d tamedyazt n  lgirra tesεa iswi mxalaf ɣef temdyazin nniḍen. 

   Iswi amenzu n ṣṣenf-agi aḥerrez d useḥbiber ɣef tsekla timawit sumata ɣef temdyazt n 

lgirra. 

    Iswi wis sin ad nesken lfayda i tesεa tmedyazt n lgirra n umezruy n Lzzayer di ṭṭrad (1954 -

1962). 

    Iswi wis kraḍ agerruj i sεan isefra i d-ttawint tlawin di tegrawla. 

    Tamedyazt n lgirra: 

Ma d isefra n tezrawt-agi d isefra i d- ttawint tlawin ilmend n Lgirra (si1954 ar 1962) n 

umennuɣ uzzayri akked aṛumi, d wamek i ttidiren di tallit n ṭrad ɣef waya tameṭṭut tufa-d 

isefra d allal iwakken ad ssenfalay lbaṭel d lmenker i seεdda fell-asen Fransa. 

Tagrawla n 1954-1962: 

Tagrawla n 1954: d ayen iwumi yecfa ugdud azzayri i merra. Ass-nni i yebda umenuɣ d 

uḥareb ɣef  tmurt n Lzzayer mgal aṛumi. 

-Kkren-d akken ma llan am urgaz, am tmeṭṭut, am umecṭuḥ, am umeqqran i wakken ad naḍlen 

ad ssufɣen aεdaw aṛumi seg tmurt-nneɣ iwakken ad ḥerren tilelli. 

Cf 2Djellaoui .M’hammed : Tiwsatin n tmedyazt  taqbaylit, HCA, Alger, 2007.P13. 

   -Tagrawla-agi tḥuzz izzayriyen i meṛṛa, xas akken tagrawla  tekka sebε snin d nnefṣ, imi 

ifadden-nsen ur kkawen ara, ur sersen leslaḥ-nsen  xas akken aṛumi i seεdda lbaṭel d lmenker 

deg ugdud azzayri, ɣef waya ullin irgazen s adrar s tibɣest iwakken ad rren tilelli i tmurt-nsen.   

  Tagrawla-agi tḥuzz tamurt n leqbayel s waṭas s lbaṭel d ẓẓur i yexdem lεesker n Fransa deg 

imezdaɣ n tudrin n leqbayel yeεdda tilas acḥal n yidammen yuzzlen, imeṭṭawen immaren, 

ayen isseɣli lεesker lḥers d lḥif ɣef leqbayel, acḥal n tlawin i sugedent iwakken ad neṭqent 

anda llan lmujahdin neɣ anda fferen.  

 Xas akken tameṭṭut taqbaylit ur terfid ara leslaḥ imi tefka-d afus ameqqran di lgirra, terna 

tqubel lεesker s tehri teṣṣber i leεtab wala ad tefk afus ɣef tmurt-is. 

 - Imi yal tawacult tjuhed akken i tezmer tefka-d irgazen-nsen, tilawi-nsen  leḥsab  n tezmer-is 

iwakken ad rren lḥerma-nsen. 

  -Tagrawla-agi teǧǧa-d later-is d ameqqran di tnefsit n yimdanen, ladɣa imedyazen tyita 

tamezwarut d nutni is-ḥulfan, axeṣṣar i yexdem uṛumi, hudden yixxamen, rɣan lexlawi acḥal n 

terwiḥin i ruḥen ddant tilawin, irgazen, igerdan, acḥal tilawin i yuǧǧlen. 

   -Annect-agi i yellan d sseba iwakken ad begent tlawin yessenulfayen, d nutnti i yeḥdren akk 

ayen iεeddan di tallit n ṭrad, ihi d tilawin-agi timezwura id-yessenfalayen isefra n lgirra. 

Imi nekknti i syenan i temɣarin-nni aɣ-d-fkent isefra  isentel-nsen akk ɣef  tagrawla n Lzzayer 

mgal aṛumi. 

Tamdyazt n Lgirra (1954-1962) d yiwet n tewsit si tsekla timawit i issenfalayen iḥulfan neɣ 

ccnawi n tilawin n tmurt n leqbayel ara inegren ass-a 3. D ayen i d-ittmeslayen ɣef tallit ifnan 

d wamek ddren lejdud, deg-s timusniwin i tettwaḥrez tmeslayt. Wid inudan d wid yuran ɣef 

wayagi, mtawan ɣef yiwen n ṛṛay, qqaren-d akk belli aḥric-agi n tsekla timawit deg-s i 

igemmu, i idder ṛṛuḥ n ugdud4. 

 Zik tasekla timawit tesεa azal d ameqqran di tmetti, mačči am tura, am wakken amdan 

ittbeddil εla ḥesab n lweqt akken ula d tasekla timawit. 

3 Cf Ramdane lasheb Lgirra n 1954-1962 deg tmedyazt n tilawin, Editions Achab, 2014 P 13  
4 J. Dejeux : La poésie algérienne de 1830 à nos jours, Publisud, Paris, 1983, cité  in Ramdane Lasheb : 

lgirra n 1954-1962 deg tmedyazt n tilawin. Edition Achab, Tizi-Ouzou 2014. P13 

Uqbel ad yissin amdan tira, yejemε-d aṭas n tmusniwin neɣ ansayen .Yusef Nacib, ittwali 

tasekla n ugdud d tanfalit i iceɣben medden. 5 

Ihi seg tsekla timawit, i  d-ufraren isefra n Lgirra i d-sefrant tilawin ilmend n ṭrad. 

Tiwweḍ-d lgirra, anda teǧǧa tmeṭṭut isefra n lferḥ terfed isefra n Lgirra iwakken ad suffeɣ 

iḥulfan d wayen i tiqerḥen di tallit n ṭrad, tuɣal tameṭṭut a tcennu isefra n lgirra mara texddem 

ceɣl-is. 

Dɣa deg aya yura Yusef Nacib: Aṭas n lεewayed n zik i ibeddlen deg leḥris n Lgirra.   

Imjuhad  d tmejuhadin dduklen deg idurar mgal aεdaw aṛumi. 6 

 Tameṭṭut ula d nettat tssefra ɣef tegrawla s tmuɣli leqayen, imi win ara yeɣren tamedyazt-is 

ad iḥulfu s tudert ineḍruyen, ladɣa ayen yexdem unekcum abeṛṛani di tmurt n Lzzayer. Tesεa 

azal d ameqqran di tallit n lgirra, akken yebɣu yili-tt tqeddec, tettnawal i yimjuhad, tettawi 

isallen, tetteffer leslaḥ. 

Am wakken ad naf deg udlis « Anthologie de la poésie kabyle » i yura Y. Nacib immeslay-d 

ɣef tmedyazt n Lgirra. Ifka-d tamuɣl-is yenna-d belli lgirra n 54 aṭas i tbeddel di tmetti n 

leqbayel tamensayt, am tmeṭṭut zik ur tesεi awal, ma d tura awal-is yuɣal ittuqadar.  

 Malḥa Ben Brahim Ben Hamaduch tiwwi-d awal ɣef tmedyazt n tilawin n lgirra n 1954, am 

deg uḥric n umezruy d wayen yeḍran di tudrin n lqebayel.7 

Ma d Maḥfufi yura adlis qqaren-as (chants kabyles de la guerre d’indépendance 1954-1962) 

deg-s immeslay-d ɣef “chants sur les combattants’’ akked ccnawi “chants sur la guerre” 8 

Tameṭṭut di tallit n ṭraḍ nettat i ttqabalen lεesker aṛumi mi ara ad ssireklin ɣer taddart. Acku 

argaz ur  yettili deg uxxam netta itteffeɣ ɣer udrar. Xas tameṭṭut ur terfid leslaḥ ulamεna tesεa 

azal d ameqqran di lgirra maca tqeddec a tt-naf : tetteffer imjuhad, tettdawi, tessawaḍ isalen, 

5Cf  Yousef.  Nacib : Eléments sur la tradiction orale, SNED, 2  éditions, Alger 1982, P7 
6 Yousef. Nacib : Eléments sur la tradition orale, cité in Ramdane Lasheb : lgirra n 1954-1962 deg tmedyazt n 
tilawin. Edition Achab, Tizi-Ouzou 2014. P20 
 
7 M. Benbrahim- Benhamadouche : Poésie kabyle de résistance 1830-196 cité in Ramdane Lasheb : lgirra n 

1954-1962 deg tmedyazt n tilawin. Edition Achab, Tizi-Ouzou 2014. Pp 20-24 

8 Mahfoufi Mhenna, chants kabyle de la guerre d’indépendance, Algérie 1954 Séguier, Paris 2002. 

tetteffer leslaḥ, tqeṭṭu-d i yimjuhad. Tebbed ɣer yid-is n urgaz armi d ddqiqa tangarut, ur 

tettuɣal ara ar deffir temuger-d kulec s tebɣest.  

Tilawin uffan-t-d isefra iwakken ad suffeɣent iḥulfan n teqriḥt i d-yeɣlin ɣef tudrin n  

 Leqbayel, aεdaw aṛumi isseɣli-d ẓẓur ɣef Izzayriyen. Ccnawi-agi n tlawin ttawin-d 

ṣṣbeṛ i yimjuhad ttaken afud d usenerni deg lǧihad n tedukkli n imezdaɣ, daɣen ttaken 

 afud d tebɣest i yemjuhad i irefden tagrawla. 

Mara ad ssawalent isefra ttekksent cwiṭ n lxiq i yimjuhad mi ara d-asen ɣer uxxam ad staεfun. 

Xas isefra n lgirra i d-ttawint ɣef isental n temuḥqeranit d lbaṭel i texdem Fransa deg-sen 

(yimjuhad), imi sellen-asen seg ul ggan-asen azal d ameqqran, acku isefra-nni ḥuzan-ten. D 

taluft teεdda ɣef iqerrayen-nsen.  

Tazwart 
 
Isental n tmedyazt n lgirra 1954-1962 n tmeṭṭut n Draε Lmizan: 

S umata, tamedyazt tettawi-d ɣef wayen yellan deg tmetti  meḥsub ɣef wayen yettεici umdan 

ma d ayen yelhan neɣ ayen n diri. Tamedyazt tettawi-d ɣef wuguren n yal ass tayri, lferḥ, 

tmeṭṭut neɣ lgirra d yisental wiyaḍ. Akken  it-d-yura  Bonfour : Asentel d takti i ceɣben neɣ 

ayen  yerḥan amdan s umata9. 

Am yisefra i d-nejemaε nekkenti isentl-nsen ɣef wayen yeεnan lgirra d yimjuhad, d 

yigumiyen ….atg. Imi nekkenti i asent-yennan i temɣarin-nni fkant-aneɣ d isefra isental-nsen 

ɣef tegrawla 1954 -1962. 

Tazrawt d tasentalant n tmedyazt n tilawin n Draε Lmizan d ayen inefεen, d ayen ara iɣ-d -

iseknen ayen akk i ceɣben tid  id- isnulfan,  ihi deg wayen id-iteddun ad neεreḍ  ad nefk kra n 

isental i d-ttawi tmeṭṭut n Draε Lmizan. 

Isental i d-nefren di tezrawt-agi d tamedyazt n tilawin n Draε lmizan neεred ad nawi awal ɣef 

isefra n lgirra i d-yeqqimen deg wallaɣen-nsent ama d isefra n imjuhad, ama ɣef igumiyen, 

ama d lbaṭel d  ẓẓur …atg.    

Mi neɣra isefra-nni s telqayt i d-nefaq amek ara ad nekkes isental-nni s wawalen igejdan i 

sexdment tlawin deg isefra. 

Mi neḥwess isental n temdyazt nerza ɣer tlawin yesnen amezruy, cffanent-d i ṭrad n 1954- 

1962.  Imeslayen i semrasent aṭas tlawin deg isefra ad nebder kra : Lgirra, agumi, lεesker, 

imjuhad, lḥuriya…atg. 

-1-Imjuhad: 

Agdud Azzayri d win yedren tallit ɣezzifen ger ifassen n umnekcam aṛumi, d ayen i t-yeǧǧan 

ad xedmen amek ara ad yerr lεezza d tlelli itt- yettwaksen. 

Agdud-agi yesεedda di lḥif d lbaṭel, yeẓra ayen is-yettwaksen s yiɣil ur d-yettuɣal ara ala s 

yiɣil. Imiren cemṛen yemdanen i ɣallen-nsen  xedmen tagrawla mgal Fṛansa. 

Imjuhad ḥurben mgal aεdaw aṛumi akken ad rren tilelli i tmurt -neɣ, imjuhad sεan azal 

meqqren di tmetti ad nebder kra seg-sen amek id-teḥka Faṭima n Ԑmiruc: 

9 A. Bounfour, 1999 : Introduction à la littérature berbére, cité in Ramdane Lasheb : lgirra n 1954-1962 deg 
tmedyazt n tilawin. Edition Achab, Tizi-Ouzou 2014. P29 

Nekk ferḥeɣ yiswent imi tettqlibemt ɣef tarix n Lzzayer. Nekk d Faṭima n εmiruc, baba yemmut d cahid, yemma 

temmut d cahid, argaz-iw yemmut d cahid, nekk blisiɣ aqli-yi lḥuɣ deg yid-is, yiwen ur d-imuqel ara deg-i. Llan 

d agi di Twrirt aṭas n imjuhad am: Ԑmer Uεeṣman d argaz-iw, Muḥ n Ruji n Lemεatqa  amedya deg usefru 

wis 38: 

Arrac yecbḥen amraḥ. 

Ruḥen akk ɣer lmeṭraḥ. 

Ula d yiwen ur d-yettɣima. 

Mi nɣan Aεmer Uεesman 

Teḥsel deg agu ur n-yekfa. 

Rran Muḥ d Ruji deg akal n uyaḥya 

- Iflisen akk d imjuhad am: Krim Bleqasem  amedya deg usefru wis 46: 

 -Yenna-as asmi tebda lgirrra tebda-d si Balistru. 

  Yezwar Krim Belqasem Ԑmer yerfed ddrapu. 

Mi ara ad yeffeɣ wemjahed ɣer udrar , di tuget  imjuhad ttmetaten ttaǧǧan -d  tulawin-nsen. 

Xas akken teǧǧel tettzuxxu s wargaz-is  belli d afeḥli yemmut yeǧǧa-d arraw – is ,tameṭṭut 

neɣ tayemmat ilaq-as ad terr ɣef  iseteqsiyen  id-ttaken warraw- is  ttaεraḍen  ad  fehmen anda 

yerra neɣ anda yella baba-tsen amdeya deg usefru wis 21 : 

-Yettru  mmi-s  n umjahed. 

-Yugi ad yels aqendur. 

 -Yettru ɣef yemma-s taεzizt 

-I baba anda yella 

-Baba – k a mmi deg udrar 

-Yetjjahad ad iḥḥer lḥuriya 

Di tallit n tṛad tameṭṭut  tedder akk ineḍruyen s usḥissef, d ayen   i  yeǧǧan tamṭṭut tettaglam  -

d s telqayt akk ayen yettilin  di tegnit n umennuɣ amdeya deg usefru wis 76: 

Ass n ttlata tamddit mi teḍra twaɣit. 

Di Wehran yekker uɣebbar. 

Yeffeɣ-d Ljudan Sliman ayrad aberkan. 

S legrup-ines d iguza n ṭṭmar. 

Wwetet a tarwa xas akk ulac awxxer. 

Yak tilifun yegzem ulac anwa ad yessawḍen lexber. 

Ameqqran deg iṛumiyen di libru yerwa aḥediqqer. 

Akken i qqaren  mkul tamnaḍṭ di tmurt n leqbayel tettara tajmilt i yimjuhad-ines ɣef tirugzan-

nsen .ula d tameṭṭut n Draε Lmizan terra-as tajmilt i yimjuhad, tettcekkir deg-sen tebeggin -d 

tirugza-nsen am akken i tettzuxxu s ṣṣifa- nsen amedya deg usefru wis 23: 

Amjahed lqqed-is mlaḥ 

Deg udrar yerfed lselḥ 

Luεant-id lmuluka 

Nann-t –as zwaǧ-ik yejjaḥ 

Yenn-as da nfass i zwaǧ n leḥlal 

Lǧihad xir umeṭraḥ 

Deg udrar yerefd lkanu 

-2-Igumiyen : 

Asentel –agi n igumiyen yemmal-d wiga-d yeznezen tamurt-nsen ddan akked imesbaṭliyen n 

Fransa. 

Imi ula di tmeti n lzzayer  llan  wid  ur nesεi ara tismin ɣef tmurt-nsen ,bran i nnif –nsen , 

ddan d Fṛansa zenzen atmaten-nsen, qeblen s ddel d wayen i txeddem Fṛansa deg ugdud 

azzayeri amedya deg usefru wis 47: 

-Mliyi win i yeznezen a tarwa εzizen d agumi n At Buḥmu. 

 Imi ik-n-d-yufa di lǧamε d afqaε i yefqeε s lubat n zzhu. 

 Amedya deg usefru wis 3 akken id-nna Werdiya Ṭiṭuc: 

-Yenna-as Rezqi yeffeɣ d amjahed. 

  Belqasem d agumi. 

-3-Tajmilt i tudrin : 

Ula d tudrin id-ifkan afus di tagrawla, uɣur ufan yemjuhad leεnaya, tid d- iεawnen tagrawla 

ama s uṣurdi neɣ s tegella , xedement-asent tulawin tijmilin deg isefra amedya deg usefru  

wis 53:  

Taddart n At Zεi i tecbeḥ tesεa ṣṣifa. 

Tuzga-d deg ugemu mkul lǧiha twala. 

I neɣel-d fell-as buseṭṭaf yesḍil-as i lkaf. 

A yimjuhad a tarwa 

-4-Leslaḥ  n lεesker n Fṛansa 

Leslaḥ i tseqdec Fṛansa di lgirra  n 1954-1962 ssefrant fell –as tilawin , nezra  belli Fṛansa seg 

lejnas imeqqranen n ddunit ,tesεa leslaḥ ifazen aṭas di tallit-nni  n tṛad. Leslaḥ n Fṛansa 

isseqdec: Licar , labyuwat , timucarin (tiferfarin) akken i d-immal deg usefru wis 50: 

Tameṭṭut taqbaylit  tettwesif-d  amennuɣ yellan ger yemjuhad  Izzayriyen akked d  leεsker 

Afṛansis, deg-s tettbeggin –d lselaḥ uṛumi amedya deg usefru wis 15: 

Negr-s irebbi i Fransa ɣef uḍar i leḥfa-s. 

Tameẓyant akked lfuci. 

Aṛumi yerkeb licar.  

Labyu la teṭṭafar iεuss igenni tamurt. 

Imeslmen mi (sen) ṭṭjuri waken ad ddurin. 

Kul aεbar ad isseɣli. 

Kren-d irgazen n tisas ad ẓedmen fella-s i Fransa deg uzal qeylil. 

-5-  Leslaḥ n yimjuhad: 

 Leslaḥ i kesben  imjuhad mačči d win fazzen neɣ d win ɣlayen d leslaḥ amejṭuḥ am lfuci, 

lkannu, lmitrayuz amedya deg usefru-agi : 

 -Ansi i tebda lgirra tebda-d si palistru. 

 Asmi i neffeɣ d imjuhad s lmatreyuz d lkanu. 

 Yezwar Krim Belqasem a Ԑemran yerfed ddrapu. 

 Wa Muḥ yeḥḥer-d amkan-is. 

 Win d-yerran Lzzayer ad yezhu. 

-6-Lbaṭel d ẓẓur : 

Lbaṭel d ẓẓur ixdem lεesker n Fṛansa deg imzdaɣ n tudrin n Draε Lmizan i εedda tilas, yeǧǧa- 

ten ttεicin deg tmurt-nsen amzun d nutni d iberraniyen fella-s dayen i yeǧǧan tulawin-agi 

ssefrant ɣef wanect-a amedya deg usefru wis 10: 

-Yenn-as ayen texdem Feṛnsa teǧǧa-d arṣaṣ di laḥyuḍ. 

-Kul kur d aqecwal mi tɣli tendeh tems-i.  

-Yenn-as tjur rɣant irekkla ixxamen huden d tirni. 

-Гef Nna ḥuriya ayen iṣaren ad iεeddi. 

-7-Aglam n ṭrad: 

 Deg yisefra i d-nejmeε nufa-d tilawin gelment-d ṭraḍ n lgirra n 1954-1962 ad nebder kra n 

wawalen i d-yemmalen anect-a: Assirekli n lεesker, timenɣiwt n yimjuhad, tamuḥqeranit n 

tlawin, hudden ixxamen, serɣen lexlawi amedya deg usefru wis 36: 

 -Axxam yeččur d arifij tessirkel-id Fransa. 

 Yesiki-d yiwen si ṭṭaq ul-is yencqaq a yemma ur nezmir i ta. 

 Yekker-d yiwen d ccaṭer s lfuci tεemmer yesɣli imezwura. 

Yewwet tisiɣt di lḥara yerna tayeḍ di lqehwa. 

Ḥuzant-id seblisan-t-id Ԑmer εzizen a xuya. 

Si Ṭahar Ulḥaǧ yella yerfed-it-d s lxeffa. 

Si Ṭahar a nef-iyi ad mmetaɣ tessawli-yi-d rreḥma. 

Amek ara a nexber tayemmat yiwen d awḥid i tesεa. 

A Rebbi uzen-as-d ṣṣeber tuzen-as-t-id s lqewa. 

I wakken a tterbi aqcic yeǧǧa-as-t-id d rriḥa . 

Tiwraɣin ad katent s lbumba terɣa lqaεa. 

Texleḍ zzit d yidem tiwweḍ assif n Ԑmerawa. 

A tuǧǧal timezyanin tiga-d ur nesεi dderya. 

A nernu si tqecicin tiga-d ur nezwiǧ ara. 

-8-Tuǧǧla d tigujelt: 

Lgirra n 1954-1962 tessenger acḥal n terwiḥin, tessegla-d s tuǧǧla n tilawin d tgujelt n waṭas n 

igerdan, d ayen ijerḥen ulawen. Xas tefra lgirra iffeɣ weεdaw ulamaεna ikecem ixxamen 

akken i t-id-immal deg usefru wis 37: 

Yenna-as mugerɣ-d aqcic d amecṭuḥ  

D lεeql-iw iruḥ 

 Mi d-yenna ǧǧiɣ tarwa. 

Uznen akk medden leḍyur  

Nekk a yuzenɣ d Tannina. 

Slemi-yi ɣef lmujahdin 

 Tarawt akk n ddin 

 Xuya ma yella neɣ ala. 

Aql-iyi deg At Menzar lɣerba rniɣ tuǧǧla. 

Inna-s i yemma a teṣṣber mačči xas i yid-i teḍra 

 Amedya deg usefru wis: 

-A tuǧǧal timezyanin tiga-d ur nesεi dderya. 

A nernu si tqecicin tiga-d ur nezwiǧ ara. 

-9-Tigummiyin: 

Mačči ala argaz yeddan d Fransa ula d tameṭṭut ur teṭṭif ara d nnif-is. tefka afus deg watmaten-

is deg wexxam-is ɣef  n umedya id-yettbeginen ayagi deg usefru wis 68 : 

-Tameṭṭut d yir tafamilt mi terna rrekba ukamyu. 

Yiwwit ar Tizi Wezzu  

a yul-iw zzhu 

 serwan-as lmaqarun. 

-10-Asirem n timunnt : 

Tameṭṭut deg usentel-agi tettawi-d isefra-is iwakken ad xdem lkuraǧ i yimjuhad ad siremen ad 

awin tileli i tmurt-nsen awalen i d-yemmalen aya ad neḥḥer lḥuriya, ad nerfed ddrapu. 

Amedya deg usefru-agi wis 71:  

I wasmi i tebda lgirra neεya di lemḥna tebda si palistru. 

N ukkni neffeɣ d imjuhad s lmatryuz d lkanu. 

Win yesstechden llah yerḥem win yedren deg Lzzayer ad yezhu. 

Krim Yekker Blaqasem seg wul zdigen. 

A Ben blla yerfed ddrapu. 

 -11-Acekker n tmurt n lzzayer : 

 Tulawin uɣur nruḥ llant seg-sent tid i d-cekkeren tamurt n Lzzayer, awalen i d-yemmalen aya 

ṣṣifa-s, lerzzayeqi-s s usefru wis  51:  

Lzzayer d tucbiḥt n nnur. 

A-t-a nnig lebḥur kkesen-aɣ-tt igawriyen. 

Leṛzayeq deg-s d aεmur. 

Wesseq a lbabuṛ yeṭṭawḍen a leǧnas irekla. 

Aεrab d uqebayli meḥqur. 

Ḥekmen-as s ẓẓur Fransa imesbaṭliyen. 

Tekker tarawt n leḥrur yettaḍsa teqqur yettjahad dina ɣef Rebbi. 

Yuɣen-d abri dam leḍyur. 

Ad yezhu uqrur sanṭra deg ufus-ines. 

Aḥezam d ukerṭuc yeččur mi yullin lekḍur εussen akk am yizmawen. 

Lεesker n Fransa am ẓerẓur tεemmer ajenhur cabluṭi yekfa-ten irekli. 

Yeɣli ɣef tmurt a yettxerxur terfed-it lazira-nsen. 

Ad tenεem sadat leḥrur lber d lbeḥur. 

Imjuhad ad tedduḍ yid-sen 

Isental n isefra n lgirra n 1954-1962 n tudrin n Draε Lmizan  d isental  d i cudden akk ɣer 

 lgirra  , tuget deg – s nerza ayen i ḍran  di tuddar neɣ di temnaṭ n Draε Lmizan  ,ttmeslayen –

d ɣef inḍruyen , ɣef tedyaninn  I ttwssnen deg tmurt n lezzayer imaṛaṛ . 

Isefra n lgirra ḥekkun-d amek  yeḍra umennuɣ d umcubbak ger yimjuhad d lεesker n Fṛansa d 

amek ikcem lεesker  ɣer tudrin  ixedem  lbaṭel d zzur deg imezdaɣ  ɣef waya tamedyazt  n 

tilawin n lgirra 1954-1962 terra-d  n umezruy .  

Lgirra tefra a εdaw i ruḥ ,tamurt teqqel i  yemawlan-is imaεna  later-insen d ameqqran , 

tagrawla d tin iwumi fkant tlawin aḥric ameqqran di ccnawi-nnsent , teqqim deg umezruy 

.iswi n tilawin-agi d aselmed  i yelmezyen amzruy n tmurt -nsen.  

Tagrayt 
 
Tagrayt : 

              Mi nexdem tasleḍt n temdyazt n lgirra ɣer tilawin n Draε lmizan, nufa-d belli mačči d 

yiwen neɣ sin isental i ɣef i d-ttawint .Tawin-t-id ɣef yemjuhad, igumiyen, icenga, lbaṭel d 

ẓẓur n Fransa…atg. 

 Deg wammud-agi llan isefra ɣezzifen am akken llan wiga-d wezzilen, sεan tagnit n 

tmenna akken ulac taqsiṭ mebla tadyant. 

 Tamedyazt n tilawin-agi n Draε lmizan d timawit axaṭer ulac anwa ad iεereḍ ad tt-

yaru, rnu ɣef waya d lεib ameqqran fell-aneɣ imi ur netḥewis ara ad nejmeε agerruǧ yellan ɣer 

temɣarin-agi n zik. 

               Isefra –agi i yettruḥun deg wass ɣer wayeḍ, akken yebɣu nettnadi ur nessawaḍ 

ara axaṭer ur yezmir ara ad yeqḍeε yimru ayen i d-yenna imru. 

           Nessaram axeddim-agi ad yili d ayen yelhan akken daɣen i nessaram ad yili 

nessaweḍ ayen i weqmen i teskla n tmaziɣt (tamedyazt s umata). 

Ammud 
 
Isefra ɣef yimjuhad 

                -1- 

Yenna-as kenwi a yat  Mendas. 

Leεra deg watmaten. 

Yenna-as nusa-d ɣur-wen d irgazen. 

Tesɣelḍem-aɣ d igumiyen. 

Nusa-d ɣur-wen ɣer wedrim. 

Tennam-aɣ-id d igellilen. 

I wasmi ad tefru lgirra. 

Ad ḥmun ijenwiyen. 

Asmi tefra lgirra. 

Nnan-as Belqasem Umḥend aṭuṭaḥ. 

Ayaẓiḍ aḥecadi. 

Nnan-as tudrin-aki εebcent. 

Qaraɣ xdem tin Ṛebbi. 

Nnan-as iwwin xuya-k ad tezlun. 

Kečč tettaḍsad deg yimi. 

Nnan-as ḥaca mu tefri lgirra. 

Ad ak-εelqen ɣer ikebci. 

 

              -2- 

Yenna-as yemma yemma. 

Zewaǧ-iw d Ruza εzizen fell-i. 

Yenna-as ur sεiɣ mmi ur sεiɣ yelli. 

Yenna-as nekk ad yenɣen. 

Nettat ad taɣ agumi. 

           -3- 

Yenna-as a yemma. 

Fkiɣ i yemma taxatemt. 

A gma uriɣ tabrat. 

A yemma iwwi-ɣ-d di leḥnni. 

Yenna-as Rezqi yeffeɣ d amjahed. 

Belqasem d agumi. 

          -4- 

Kker a yajerraḍ ma truḥeḍ. 

Mačči d lebla i d-yeǧǧa aya. 

Ma d netta ik-yeznezen. 

Wrri-d lblam ma yeṣṣḥa. 

Yeffeɣ-d aqcic d amecṭuḥ. 

Sekkeren-t-id di Fransa. 

Lzzayer ad tt-nawi. 

A mesyu awwi-d tisura. 

 

                     - 5- 

Aḥlil win ur neẓri tiṭ ur nettu d Krim Belqasem. 

Mi ara lḥun deg ubrid ttuɣalen amzun d atmaten. 

D Fransa d taxdaεt ɣer webrid twarasen. 

Yeffeɣ-d weqcic d amecṭuḥ di lεemr-is (18) tmenṭac n ssna. 

Yeddem latikat deg ufus la yettkafaḥ di Fransa. 

(25) Xemsa weεcrin n lmuta (5) xemsa qqimen di lqaεa. 

Lzzayer ar ad tt-nekcem deg unebdu neɣ di ccetwa. 

               -6- 

A wid igerzen. 

Lɣaci fehmen. 

Illim d irgazen. 

Ɣer lgirra biha biha. 

Win iwumi i d-ikker usefru. 

Yella-d ḥaca wina εzizen. 

Tefra lgirra ad truḥun. 

              - 7- 

Sḥab iččumar fell-asen i tebna ddunit. 

Wigad n Lzzayer i ɣef tebna ddunit. 

Qalil win tḥuz lgirra mazal-it ɣer ass-a. 

Baqi ayen i εeddan di lgirra akk iruḥ. 

Iruḥ bla imensi bla imekli bla tirkest. 

A win yesεan aẓar ad iru. 

A win yesεan aẓar ad iru. 

              -8- 

Yenna-as a yaggur ifen akk lechur. 

Tiziri tnur.  

D aggur lεid d tameqqrant. 

Yenna-as win yellan di tmurt-a aɣ-d-iẓur. 

Meqqar d tbakur.  

Ma εeddan akk medden ẓrant. 

Yenna-as ma d nekk zgereɣ i lebḥur. 

Lxeddma d ujelqur.  

Ma d isem-iw di taddart nɣant. 

               -9- 

Yenna-as a yitbir a gma akken i sin. 

 Ḥuz lǧenaḥ i sin.  

Tameddit-ik wansi i d-nekka. 

Ma s leqla i d-neṭṭef tibratin. 

 Гer wanda ttilin.  

Lḥebab wanda nettɣima. 

Ma llan wigad yettsedḥin aɣ-d-mektin. 

 Yejreḥ win terra tasa. 

          -10- 

Yenna-as ayen texdem Fransa. 

 Teǧǧa-d arṣaṣ di leḥyud. 

  Mkur kur d aqecwal. 

 Mi teɣli tendeḥ tmes-i. 

Yenna-as ṭṭjur rɣant irekkla. 

 Ixxamen hudden d tirni. 

Гef udem nna ḥuriya  

Ayen iṣaren ad iεeddi. 

          -11- 

Taqsiḍt yeḍran deg At yimɣur. 

 Win yeslan yeqqur.  

Гef yimjuhad di ssta. 

Lεesker yenḍed am ṣṣur. 

Yeɣleb zerẓur.  

Ma twehmem a lεalama. 

Likuptir i d-yenunfan.  

A lhejna yeḍran  

A lefjer i tafrara. 

       -12- 

A-t-a yusa-d uṛumi.  

Ad yextiṛ lεali.  

Wigad teḥwaǧ ddewla. 

Yenna-as i yaw ad terfdem leslaḥ. 

Yenna-as nekkni d lmujahdin.  

Lmut-neɣ di tezgwa. 

         -13- 

Yenna-as a-t-a yusa-d uṛumi.  

Yebɣa ad yesnger ixef-is. 

Yenna-as ad iḥrez Ṛebbi lmujahdin εzizen.  

I d-yiwin Lzzayer s yiɣil-is. 

      -  14 - 

Mi teḍra twaɣit. 

Nenn-as tella Lgirra. 

Lgirra isekker-it Lalman. 

A claɣem afuḥan. 

Yusa-d yesnger lumma. 

Yiwwi irgazen lεali. 

Wiga-d teḥwaǧ ddewla. 

A yiwwin tilemẓiyin. 

Tiga-d yessεenqiqen. 

Tiga-d ur nesεi dderya. 

Neqddem s abaṭwar. 

Yenṭew uɣbar. 

Di tqaεt teɣli reḥba. 

       -15- 

Yenna-as yemuger-iyi-d lḥal.  

Yemuger-iyi-d d asawen. 

Iweḍeɣ ɣer tmeqbart. 

 Iffaden kkawen. 

Гaḍen-iyi lmujahdin.  

Lḥala urεad ur nettqul. 

       -16- 

Ma d-neswel i lxedma-k. 

I Ṛebbi ffeɣ-d qbala. 

Aṭas i yebra deg uεenqiq. 

Ma d kečč ur teḥsibeṭ ara. 

Ԑzerayen ddaw n tmurt. 

Yenna-as i wedbuz leεslama. 

         -17- 

Labyu amu defdaf.  

Yelḥu lkaf lkaf. 

Tteḥwisen lmujahdin.  

Aḥlil wanda ar nettaf. 

Wiga-d i yettarun i nnbi. 

Ula is-d-kkan s lḥaf. 

          -18- 

Ma d-kkereɣ ad ččeɣ mimi.  

Muger-iyi-d ar Bumahni. 

Ad nexdem deg-k lxuṣra. 

Ad ṛwin lǧenas taḍsa. 

           -19- 

A tamucart taberkant. 

A tawraɣt n tafriwin. 

Triḍ iɣil  iɣil teslhaḍed i tilawin. 

Trid amalu amalu teslhaḍed i lmujahdin. 

Nekkni d zuεama ad k-newwet d ticeqlalin. 

            -20- 

A-t-a yusa-d Jumitir a yesmitir di lɣrus. 

Tamurt εzizen i tmuɣli yeεdda deg-s ukṛus. 

            -21- 

Yettru mmi-s n umjahed. 

Yugi ad yels aqendur. 

Yettru ɣef yemma-s taεzizt. 

I baba anda yella. 

Baba-k a mmi deg udrar. 

Yettjahad ad yeḥḥer lḥuriya. 

         -22- 

Qqaren-as a taɣlayt di lkanun. 

Err-as aman ad ḥmun. 

Ad sewen lmujahdin.  

Wigad yettqabalen arṣaṣ. 

Qqaren-as a taɣlayt di lkanun. 

Err-as lqehwa aṭas. 

Ad sewen lmujahdin.  

Wigad yettqabalen arṣaṣ. 

         -23- 

Amjahed lqqed-is mlaḥ. 

Deg udrar yerfed lselaḥ. 

Luεant-id lmuluka. 

Nann-t-as zwaǧ-ik yejjaḥ. 

Yenna-as a nfass i zwaǧ n leḥlal. 

Lǧihad xir lmeṭraḥ. 

Deg udrar yerfed lkanu. 

Luεant-id lmuluka. 

Nann-t-as zwaǧ-ik yettru. 

Yenna-as a nfass i zwaǧ n leḥlal. 

Lǧihad xir n zzhu. 

        -24- 

A yatmaw berka-w lhmum. 

Win zdat-iw yettru. 

Xas nekkni terẓa tyita. 

Taḥkayt yexdem uṛumi. 

Ur tsineḍ maḍi  

Yezdeɣ-it myyat n ssna. 

Ad aɣ-d-yesalay di lεesker. 

Ma d taddart teḥcer. 

Yak mkul Tizi s lka. 

Arrac yecbḥen amraḥ. 

Ruḥen akk ɣer lmeṭraḥ. 

Ula d yiwen ur d-yettɣima. 

Mi nɣan Aεmer Uεesman. 

Teḥsel deg agu ur n-yekfa. 

Rran Muḥ d Ruji deg akal n uyaḥya. 

Arrac n udrar mi slan lḥan tɣacan. 

Deg imi rẓan di nneεma. 

Arrac n udrar mi slan lḥan tɣacan. 

Beṭṭlen labitayma. 

       -25- 

I wasmi i d-tebda lgirra i d-tebda s Balistru. 

Mi d-yeffeɣ Rabaḥ Ulḥaj s lmatryus s lkanu. 

Ma nemmut llaḥ yerḥem. 

Ma nedder ad nerfed ddrapu. 

         -26- 

A yemma laεmer neḥdir. 

 I lεesker iberkanen. 

Mi d ṣṣuben di tegruja. 

 Kkrefen afud ad katen. 

Lbaṛud terɣa deg-neɣ.  

Ur neẓri d acu yeṣṣaren. 

Labyuwat ad surugent.  

Ad neqqet arraw n tsedda. 

Ulac ljewab a tarwiḥt.  

Mi d ulin ar buεerfa. 

Ruḥen ad awin lmuta.  

A tan teččur lɣaba. 

A Ṛebbi ad kem-d-iṣṣeber  

A yemma ma ten-tt-εbin di funṭa. 

Arrac n udrar mi slan lḥan tɣacan. 

Beṭṭlen labitayma. 

     -27- 

Saḥa εid-kum mačči akka i nennum.  

Am tmurt n lwarda. 

I yaw ad telḥeqem aksum.  

Ad teččem ad tezhum.  

Kunwi i d ṣṣaḥ nnuba. 

Ma d nekk zehr-iw d amcum. 

 Ad s-kemleɣ s aɣrum. 

 Ad s-kemleɣ ar leblida. 

       -28- 

Aqli-yi di Suq Hras. 

 Xedmeɣ akayas.  

Aṛumi yeḥkem fell-i. 

Saεdiya i ɣef xdemeɣ kul ass.  

Tekkes-yi-t yemma-s.  

Teǧǧa-yi d aẓawali. 

I ggadeɣ ad ḥekmeɣ fell-as. 

 Ad d-fεeɣ jujma. 

Ad kkseɣ aɣyul d uḥuli. 

       -29- 

Aqli-yi ar gma anda ulac-it Fransa i d-zedɣen tamdint n lanṣ. 

Si lbesat d lfina ṛṛupa iwumi tezzi wamas. 

S kra win i k-neḍfer yeǧǧa tamurt n baba-s. 

        -30- 

Aqli-yi di Ԑnaba.  

Lewḥec n lɣerba.  

Mi ṭṭsaɣ ad arguɣ tamurt. 

Ibedd-d ɣur-i di tnafa.  

Mi targit tewεa.  

Mi tecwah-d tsekkurt. 

Ur taggad a yemma.  

Mi lbabur yella.  

Am ass-a ad beddeɣ ɣer twwurt. 

       -31- 

Aqli-yi seddaw tmurt.  

Itij-iw yemmut.  

Гerqeɣ di ssebεa n lmitrat. 

Aqcic mi yudder ar lbilaǧ.  

Ad yeqḍu ayen yeḥweǧ. 

Refdent ijadarmiyen. 

Taqcict tugem-d yenna-as welḥaǧ.     

Iwumi εelqen zzjaj. 

 Mezzlen d iwraɣen. 

Ggi aḍar-iw di lbabur.  

ččan-iyi lemwaǧ. 

 A taqcict i yexdeεen. 

          -32- 

Yenna-as win yebɣan ad ijahed. 

 Ad yaɣ abrid ar Micli. 

A yatma ɣer-t lkuraǧ.  

Ssebεa  usebεin d id  

Mi d-nuɣal deg ubrid d amecwar. 

S ufus ad tt-necrew tidi. 

Lmatryuza n mutur i d-yiwi xuya Rezqi. 

 Yiwwi-t-id iɣil iɣil.  

A yessawal aḥeraci. 

Lzzayer ar tt-d-nerbeḥ. 

 Lafrik ad sencebeḥ.  

Akamyu i d-issirklin. 

Acu ljewab a tarwiḥt. 

 Mi weεiɣ Muḥemd yeɣli. 

Mdar ma tiwwimt-id. 

 Neɣ yekkes-awen-tt uṛumi. 

              -33- 

A yafrux mmi-s n utebir. 

 Ad k-wezneɣ si lḥir. 

Ar Tewrirt tebdu-d tikli. 

Ad  nelḥu n-tt-mestaεfu. 

Mdaṛ win ten-yeznezen. 

 Yečča-d idrimen. 

 Anwa ten-iṭṭebεen s aṛumi. 

Tɣaḍi-yi teqcict. 

 Ad ḥeznent tullas. 

 Mi tewεa lεesker. 

 Ul-is yettḥayer.  

Di ṭṭaq i d-tegga tiṭ-is. 

Tɣaḍi-yi teqcict. 

 Ad ḥeznent tullas. 

 Mi tejreḥ tasa-s. 

 Гef yimjuhad d atmatn-is. 

Asmi tewεa lεesker. 

 Ul-is yettḥayer. 

 Si ṭṭaq i d-tegga tiṭ-is. 

Fkan-as yiwet n tyita ur tezgilen ara.  

Temmut teǧǧa-d arraw-is. 

Saεdiya ma d isem-is di lkaɣeḍ ad ten-aru. 

Win i d-yekkren ad yaf isem-is. 

             -34- 

Yenna-as ma nettu nexdem tagi. 

 Nedda d uṛumi.  

Ad neεren wid yemmuten. 

Arrac mi refden tuɣwa. 

 Silin-ten si kamyunen. 

Mi iɣ-d-ɣran nacid iɣ-tesεa lhiba. 

 Lzzayer a tin εzizen. 

Lqum n zik ur yeɣer ara. 

 Yexuṣ lfehama. 

 Yeggen kan ad yali wass. 

Lqum n tura yeɣra. 

 Yerna lfehama. 

 A yettnaɣ akked lǧenas. 

Lzzayer mi melyaṛen. 

 Yeswan idrimen. 

 Tebɣa aɣ-tt-awwit Fransa. 

           -35- 

Saεdiya sabqqa n tullas. 

Mi tejreḥ tasa-s. 

 Гef yimjuhad d atmaten-is. 

Ṣṣbaḥ yessirekli-d lεesker. 

 Si tṣebḥit yegga-d tiṭ-is. 

Kker-t a yatma a ttrewlem.  

Ԑeddit sewdda sufella yella lḥeris. 

Wwetent s yiwet n tyita ur tezgilen ara. 

 Truḥ teǧǧa-d axxam-is. 

A yatma ma id-tt-nettu di lkaɣeḍ a ten-aru. 

Win id-yekkren ad yaf isem-is. 

Ur tt-gadet ara ad nerr ttaṛ. 

 Di meyya n lεseker. 

 Ssebεa n imjuhad d atematen-is. 

          -36- 

Tilawin n lmujahdin. 

 Ilaq a tiwzil taḍsa. 

Axxam yeččur d arifij. 

 Tessirkel-id Fransa. 

Yesiki-d yiwen si ṭṭaq 

. Ul-is yencqaq.  

A yemma ur nezmir i ta. 

Yekker-d yiwen d ccaṭer. 

 S lfuci tεemmer.  

Yesɣli imezwura. 

Yewwet tisiɣt di lḥara. 

 Yerna tayeḍ di lqehwa. 

Ḥuzant-id seblisan-t-id. 

 Ԑmer εzizen a xuya. 

Si Ṭahar Ulḥaǧ yella yerfed-it-d s lxeffa. 

Si Ṭahar a nef-iyi ad mmetaɣ. 

 Tessawli-yi-d rreḥma. 

Amek ara a nexber tayemmat. 

 Yiwen d awḥid i tesεa. 

A Rebbi uzen-as-d ṣṣeber. 

Ttuzen-as-t-id s lqewa. 

I wakken a tterbi aqcic. 

 Yeǧǧa-as-t-id d rriḥa. 

Tiwraɣin ad katent. 

 S lbumba terɣa lqaεa. 

Texleḍ zzit d yidem. 

 Tiwweḍ asif n Ԑmerawa. 

A tuǧǧal timezyanin. 

 Tigad ur nesεi dderya. 

A nernu si tqecicin. 

Ttigad ur nezwiǧ ara. 

Lmut mazal a nemmet. 

 Гef Lzzayer d Ṣṣeḥra. 

       -37- 

Yenna-as mugerɣ-d aqcic d amecṭuḥ. 

D lεeql-iw iruḥ. 

Mi d-yenna ǧǧiɣ tarwa. 

Uznen akk medden leḍyur . 

Nekk a yuzenɣ d Tannina. 

Slemi-yi ɣef lmujahdin. 

 Tarawt akk n ddin.  

Xuya ma yella neɣ ala. 

Aql-iyi deg At Menzar. 

 Lerba rniɣ tuǧǧla. 

Inna-s i yemma a teṣṣber.  

Mačči xas i yid-i teḍra. 

       -38- 

Yenna-as d kunwi a yatmaten berkakun lhemum. 

Г ef  nekkni i terẓa tyita. 

Arrac yecbḥen amraḥ.   

Ruḥen akk lmeṭraḥ.  

Ula d yiwen ur d-yettɣima. 

Kunwi a yibetrunen. 

 Berka-t lbeni lɣurfa. 

Asmi is-gijjen Imezdaten. 

 Xlan taddart di saεa. 

Ad salayen di lεesker.  

Mkul taddart teḥcer. 

 Mkul tiɣilt deg-s lka. 

Asmi i d-zegren ar tudrin. 

 Serɣen ula di tma. 

Asmi id-rran At Wassif. 

 Neḍnen-aɣ-d sya wesya. 

Yella Sliman n ṭmariṭ. 

 Asmi i ten-wweten di Tewrirt.  

Wina s ṭṭaq iεedda. 

Asmi nɣan Ԑmer Uεeṣman. 

 Si tṣebḥit ur d-yelli wa ur d-yettlala. 

Ma d Muḥ n Ruji yemmut. 

 Tenhedeḍ a tamurt.  

Deg akal n Yaḥya. 

Nekkni ad neddu akked watematen. 

 Ad neḥḥer lḥuriya. 

      -39- 

Arrac n taddart mi ḥelsen.  

 Yiwen n lqqed-nsen. 

 A Ṛebbi ṣṣber imawlan. 

Yenṭeq umẓyan deg-sen. 

 Buh a yatmaten. 

 Dacu i ten-jjan deg uxxam. 

Win iɣ-d-yeǧǧan dderya a menεn-t cwiya. 

 Yeεrec di tili-nsen. 

Ma win id-yeǧǧan ara ṣura-as tekfa. 

 Ma yettru idamen fnan. 

Ma yenṭeqed ad yemslay.  

Ufad-is yemmal. 

 Mi d-yeḍsa yerra nehta. 

Kemm a yell-is n laṣel. 

 Illi-kem d lefḥel.  

D ṣṣber i lemḥna. 

Zewaǧ-agi n tura d lɣrur.  

 Am wina yeṭṭsen yurga. 

       -40- 

Yenna-as uzenen akk medden leḍyur. 

 Nekk a yuzneɣ d aεarus. 

Lεesker lparacit. 

 Гef udem ara d-yesexunfuc. 

Yeǧmeε irgazen ɣer berra. 

 Tilawin fssimet agus. 

Tuɣwas ɣef Rebbi εzizen. 

 Yeṭṭfan-aɣ-tt uεdaw s ufus. 

Гef udem Nna ḥuriya. 

 Xas aɣ-t-gezmen s lmus. 

               -41- 

Yenna-as asmi tekmasi lgirra.  

Nekkni d lmeḥna.  

Ṛebbi irad i tigi. 

Si lurris i d-kmasi.  

Ar Lzzayer i tεedda. 

 Ar idurar d amlili. 

Wigad i yenɣan a yemselmen.  

Nitni i yeḍlmen.  

Bḍan tirect d ukerfa. 

Wigad nɣan  lεesker a jerḥen i tasa. 

Ciεa iwwint iflisen.  

Nutni i yequblen lgirra. 

Fkan Saεid Ԑmiruc netta i d akurfa. 

         -42- 

A yemma blisiɣ.  

Deg umadaɣ nsiɣ.   

Yumayen qqimeɣ i lehwa. 

Mi d-bbdeɣ ɣef yiḍaren-iw. 

 Mektiɣ-d ul-iw.  

A lmuluk gti-yi-d ddwa. 

Iwwin-yi-d ar uxxam n lmujahdin. 

 Yella ad iru anwa yesεa tasa. 

Taddart n Tizi Ԑamer.  

Mi tecbeḥ terna ṣṣifa. 

Tura kker-d-n warraw-is.  

Ad sebdellen udem-is.  

Rnan-as di lqima. 

Yekcemit-d buṣṣeṭaf   

Yerra-t ɣef lkaf.  

A yimjuhad a yatma. 

          -43- 

Yenna-as a yemma i win ur neḥdir. 

 I lεesker iberkanen. 

Mi ṣṣuben ar tegruja. 

 Kkerfen afud ad katen. 

A win yezran lmujahdin. 

 Win yeɣlin win yeqqimen. 

Ṛṛuplan am telwḥin.  

Ṭul wass ad senger. 

 A t-ttawi s ameqqran.  

Ameqqran yewhem yeqqim. 

Ma  anwa i t-igan akka. 

 Lεesker mebla aεwin. 

Uma lεesker n Fṛansa itetten di tgermilin. 

Ak-neqqar Ferḥat Ԑebbas. 

 ḥadret-iyi tullas tilawin n lmujahdin. 

        -44- 

Yenna-as ṣṣelit ɣef nnbi.  

Ad nebdu a lmumnin ṣelit fell-as. 

Win yeddan yid-s a ten-εnu.  

Meḍmun ad neddu di leεnay-as. 

Taqsiḍt deg ubrid a ten-aru.  

Ur nufi ad neḥder fell-as. 

Deg ul a yettzuxu.  

Yefreḥ wa teččay-as. 

Ad yeṭṭendim yettru. 

 Iɣil temɣi zeriε-as. 

Lzzayer i keccmen leblu  

Qrib thud ɣef lesas. 

Cwi-kan truḥ d aḍu.  

yecufεa-ɣi-d nnbi truḥ d lum-as. 

           -45- 

Yenna-as a yemma urgaɣ targit kker-aɣ-d rzag imekli. 

Ԑniɣ ṣṣuḥaba ɣer sidi Ḥmed aɣrib. 

Nniɣ-as a n-d-inim anwa yeznuzen lɣaci. 

Ad-ten-iznuzu Belqasem ad yettɣwiṣ deg takṣi. 

Yesεa lfirma ddaw n uxxam yessčay d leḥkem xas smid d uɣlmi. 

Yeffeɣ-d umjahed yewwet-it s tarṣaṣt yeggzem-as amas. 

Yeɣli yesxendur am uxerfi. 

Yeffeɣ-d mmi-s d amecṭuḥ a baba beεed sin-nni. 

Sisya-ki nekkni ad neffeɣ d imjuhad ad neqḍeε ljahd n uṛumi. 

               -46- 

Yenna-as asmi tebda lgirrra.  

Tebda si Balistru. 

Yezwar Krim Belqasem.  

Ԑmer yerfed ddrapu. 

Win d-yernan di listiqlal. 

Win yemmuten llah  yerḥmu. 

             -47- 

A yarrac isewaqen. 

 A tarwa εzizen.  

Teṭṭerdaq deg-wen εin ttu. 

Melmi tellam di tlatin.  

Teffeɣem-d meḥlsin.  

Am sersur n Tizi-Uzzu. 

Mliyi win i yeznezen.  

A tarwa εzizen d agumi n At Buḥmu. 

Imi ik-n-d-yufa di lǧamε. 

D afqaε i yefqeε.  

S lubat n zzhu. 

Lzzayer ad tid-nerbaḥ ad tecbeḥ  

A lukan a nečč azzu. 

Wa yeqqar lǧernan wa yekkat radyu. 

Ngul ma nezzi s axxam.  

Ḥaca ma niwwi ddrapu.  

          -48- 

Ẓẓiɣ lward ameẓyan rrif n waman t-raǧuɣt ad yenerni. 

Rriɣ-as lesdud qwan n laman meḍmun yefka-d Ḥmed imessri. 

Nsewwaq lxux i yiḍan ad ččen ma d nukkni d lberrani. 

             -49- 

Ansi i tebda lgirra.  

Tebda-d si Balistru. 

Asmi i neffeɣ d imjuhad.  

S lmatreyuz d lkanu. 

Yezwar Krim Belqasem.  

A Ԑemran yerfed ddrapu. 

Wa Muḥ yeḥḥer-d amkan-is. 

Win d-yerran Lzzayer ad yezhu. 

                 -50- 

Ansi i tebda lgirra.  

Tebda-d si Balistru. 

Asmi i neffeɣ d imjuhad.  

S lmatryuz d lkanu. 

Yezwer Krim Belqasem.  

A Ԑemran ddrapu. 

Wa yemmut yeḥḥer amkan-is. 

Win i d-yerran Lzzayer ad yezhu. 

            -51- 

Lzzayer d tucbiḥt n nnur. 

A-t-a nnig lebḥur kkesen-aɣ-tt igawriyen. 

Leṛzayeq deg-s d aεmur. 

Wesseε a lbabuṛ yeṭṭawḍen a leǧnas irekla. 

Aεrab d uqebayli meḥqur. 

Ḥekmen-as s ẓẓur.  

Fransa imesbaṭliyen. 

Tekker tarawt n leḥrur.  

Yettaḍsa teqqur. 

Yettjahad dina ɣef Rebbi. 

Yuɣen-d abri dam leḍyur. 

Ad yezhu uqrur sanṭra deg ufus-ines. 

Aḥezam d ukerṭuc yeččur.  

Mi yullin lekḍur.  

Ԑussen akk am yizmawen. 

Lεesker n Fransa am ẓerẓur.    

Tεemmer ajenhur.  

Cabluṭi yekfa-ten irekli. 

Yeɣli ɣef tmurt a yettxerxur.  

Terfed-it lazira-nsen. 

Ad tenεem sadat leḥrur lber d lbeḥur. 

Imjuhad ad tedduḍ yid-sen. 

          -52- 

A win yesεan ul iḍaεfen. 

Гef wiga-d yefɣen.  

A tejahaden ɣef Rebbi. 

Ǧǧan ixxamen-nsen lerzayeq-nsen. 

Гef ddin sellmen kulci. 

Tarwiḥt ɣef lεetab i tebna ččan imudaɣ. 

Deg unebdu terɣa lgayla.  

Lḥan-as akka ccetwa adfel d ubruri. 

Negr-s irebbi i Fransa ɣef uḍar i leḥfa-s. 

Tameẓyant akked lfuci. 

Aṛumi yerkeb licar.  

Labyu la teṭṭafar iεuss igenni tamurt. 

Imeslmen mi (sen) ṭṭjur iwakken ad ddurin. 

Kul aεbar ad isseɣli. 

Kren-d irgazen n tisas.   

A ẓedmen fella-s.  

 I Fransa deg uzal qayelil. 

Fransa tiwi saεya nekkni teḥres-neɣ ṣṣenfa fursi. 

          -53- 

Taddart n At Zεi i tecbeḥ tesεa ṣṣifa. 

Tuzga-d deg ugemu mkul lǧiha twala. 

I neɣel-d fell-as buseṭṭaf yesḍil-as i lkaf. 

A yimjuhad a tarwa. 

            -54- 

Taḥkayt yeḍran deg at yemɣur. 

Win is yeslan iqqur.  

Гef imjuhad di ssta. 

Di taddart ɣilen d laman. 

Mi d-zin s axxam. 

 Tameddit lewhi n lεica. 

Yella yiwen d akkefri.  

Ur yessin ar Rebbi.  

ezenzi-ten ar lkazirna. 

Lεesker am zerẓẓur.  

Yenḍed am ṣṣur. 

 Ulac ccehada tekfa. 

Wa nɣant wa yiwint akked-sen.  

Yesla leḥzen di taddart teḍra lwexda. 

A Rebbi sebber imawelan.   

Mi sselan teweffen yawi tarwa. 

         -55- 

Ticcucay tizegzawin.  

Tigad yezḍan di ṣṣura. 

I tteqnen d lmujahdin.  

Wigad iwumi ḍebεent tira. 

Nekkni d ifrax n umadaɣ.  

Seman-aneɣ lifelaga. 

            -56- 

Ttexil-ik a baba ttexil-ik. 

A win nḥib ur tnezri. 

A Rebbi sebḥanu nḥibit ur tnezri. 

Ssnesla n wuzzal tneḍ. 

Ur yezmir ḥed a tt-ifsi. 

Amejahed mmi-s n leḥlal. 

I ruḥen isebbel temẓi. 

Iǧǧa tarwa-s d lwali. 

Iruḥ iḍal i Tizi. 

A ṛṛuplan-as tin igenni.  

Di leεmer tettbumbardi. 

Tessruɣay izemran si rrif. 

Mi tkemmel ixxamen d tirni. 

Гur-k ak-niɣaḍ lḥal. 

 Гef tmurt mačči muḥal. 

Laεlam azegzaw d amellaL. 

 I tlemmast aggur itri. 

Fell-as i tekker lgirra. 

 Ṣṣut-is iwweḍ igenni. 

Siɣertemt a tilawil. 

 Lzzayer terbeḥ akursi. 

Tablaṭ uxxabit tuɣal. 

 Terɣa fell-as ddunit. 

Ma yuɣal-d iwεer lḥal. 

 Ma yeqqim ibub izirdi. 

       -57- 

Гef tin yeɣran deg at Fraḥ. 

A yagellid mulana. 

Гef tin yeɣran deg at Fraḥ. 

A yagellid mulana. 

Yeḍal-d yiwen si ṭṭaq. 

A yudem ur nezmir i ta. 

Yeḍal-d yiwen si ṭṭaq. 

A yudem ur nezmir i ta. 

Mi yejba Ṭaher Ulḥaǧ. 

Yezwar-d deg imezwura. 

          -58- 

A yemma i wer neḥdir. 

Di taxuxt ikker uɣebbar. 

Yezwar Krim Belqasem.  

A yetma ulamek a newxer. 

Teḍferi-t-id tarbaεt-is. 

 A meneε d iguza n ttmaṛ. 

Tamekḥelt ɣef tayet-is. 

Lmatryuz tεemmer. 

Yenɣa 180 argigin lεesker. 

Mi yesla leqbeṭṭan-nsen. 

 Tilifun yegzem. 

Гef ukursi yeḥdiqer. 

    -59- 

Taqsidṭ yeḍran di Galma. 

Ḥekum-tt a a lumma. 

 Fkem-tt i ṭelba as-nsexen. 

190 d lmuta tenɣa-ten lkura.  

Am nitteni am lmal-nsen. 

Ass-nni teɣli-d lxelεa rezaget lmakla. 

 Yeɣli iṭij n tmeddit. 

Nekkni sḥab lwaṭṭan. 

 Berka ur ggan uḍan. 

Гef udayen imellalen. 

 I yennuren iɣ-zenzen s. 

Udayen imellalen. 

 I yennuren i yetteḥibin idrimen. 

         -60- 

Marikan mi yesla. 

 Zeεaf deg ayen i nella. 

 Iεaweni-t-id japuni. 

Mlalen leǧnas meṛṛa. 

 Wa yekkat deg wa.  

Lbarud yerɣa igenni. 

Nerǧ- as ad taweḍ lmuda. 

Cceher usemana. 

M kul taddart melmi ad awi. 

5 kilu n nneεma. 

 Irdden 3 ssemid d amxeḍi. 

Nett-it ɣef ugerca.l  

Yekfa rruz yemquḍa. 

 Newwet-as aɣrum d amesari. 

Taqendurt yenzan s 200. 

 Lfuḍa s 40 ihwicen ur ten-tesεi . 

A neḥlel sidi Rebbi. 

 Tikkerist iciden a tefsi. 

       -61- 

A si Muḥ a saεa n ddheb. 

Aql-aɣ nedbedeb. 

 Fell-ak i tejreḥ tasa. 

Ass n ttla mi k-ḥeless. 

S ukerṭuc i beges. 

Qqim a yemma beslama. 

A yemma a rwaḥ ad ruḥeɣ. 

Xas err akin lbista. 

Ad ruḥeɣ ad jahdeɣ amur-iw. 

Ttesbeḥ-iyi-d nnuba. 

Si Muḥ d lfahem i yella. 

 D lmizan yeɣra. 

Fkan-tt ar tmurt i baεden. 

Dinna i yeḥkem. 

 Mi tran d lekmanda. 

D lǧernan yewwet afus-is. 

 Iẓri-s yeɣleb tiliwa. 

Aɣ-d-katen ddaw teẓra. 

Arṣaṣ a meneε d tafrara. 

D aṛumi yendeh a mama. 

 A yegzem ɣef wul-is. 

Tilifun ar lekmanda. 

 A yimjuhad a wigi. 

Tenunfa-d labyu muferfar. 

A tettneqi di lεesker. 

 Ger imejuhad d lmuta. 

Dinna i yeḥkem. 

 Mi tran d lkemanda. 

 A yimjuhad a wigi. 

A mi melyaren a mi melyaren. 

Fell-am i kkfan yiregazen. 

A melyaren a mi melyaren . 

Fell-am i kkfan yiregazen. 

        -62- 

Гef Ṛebbi ttemcawaren. 

 Гef icambiḍen. 

Seg syena tebda taluft. 

D aεsas neǧǧa-t. 

 Yeṭṭes yeɣḍer-it yiḍes. 

Mi tenɣan ḥed ur yeεlim. 

Leɣwal mi d-ledin tawwurt. 

Amezwaru deg-sen yeɣli. 

Nunfan-d irgazen yecemten. 

Aɣ-yettbeyiεen deg uxxam i d-nestaεfa. 

Lmujahdin tura ẓewren. 

 Xas ddu yid-sen. 

Rran ddunit d leḥlu. 

A meεganen sin iqerwiyen d tuččit i d-ufayen. 

 D agujil a d-iḥlin. 

Qeḍεen zzux di medden. 

 Tiɣratin dayen a saεdi ma d-yuɣal. 

        -63- 

Kunwi At Tirmitin ur neddi akked laṛmi. 

Ad tɣilem ur nesli yis-wen. 

Ma sswan dduxan εinani. 

Ma tefru lgirra ak-neṭṭfen ifassen-neɣ. 

Ulac lmut ar Rebbi. 

       -64- 

A si Muḥ u lḥusin a bu sin igarajen. 

Sεiḍ akamyu d uṭaksi i yi-s i d-qeḍid i yimeslmen. 

Yebyeεit Muḥ d ameẓyan ccmata n yirgazen. 

Si ṭṭaq i d-yerra lεessa. 

A yettrejim di lεesker. 

Tehlek-iyi lwelga. 

Yiwi-tt ar Tizi Wezzu a yul-iw zzhu. 

Seg uṭaksi bla lekrya. 

        -65- 

Lexmis d larebεa mi teḍra lwexda. 

Deg uxeniq iɣendusen. 

Yezwir Krim d Meḥmed. 

Am yiṭij ma d-yenqer. 

Tebεent-id lmujahdin. 

A meneε d iguza n ttmaṛ. 

Ulama mi senɣan mmi-s. 

Yeguma ad yerr aḍar. 

Aεesas fka-asen ayen i d-qeḍam. 

Fka-asen ljihad i tikli. 

         -66- 

Taqsiḍt i yexdem si Muḥ. 

 A sefreḥan-aɣ-d di ddqiqa. 

A yettlaεi seg uεluc.  

Ad yeqqar tefra lgirra. 

A ṛṛuplan-d  ass letanyin. 

A tan usan-d di xemsa. 

Ma d wigi i nicṭenen a ten-awi ɣer lka. 

Yenṭeq-d yiwen d lfahem. 

Yerna d lfahem yeɣran. 

D Lḥusin d likul d lǧameε yettaran ddewa. 

Baba Waεli ad ssenr lburhan werεed tiwweḍ lmudda. 

            -67- 

Dda Rabaḥ seg ṣṣbaḥ i tebda tikli. 

Tiwweḍ ar Ԑumar Ḥemd seḥbesen-t-id lwaṭṭani. 

Nann-as awwit ar lekḍar bac a sishel i weḍli. 

Kečč a Rabaḥ bu leḥnak, tbeɣiḍ a tesuged aṛumi. 

Tesεiḍ rebεa n lkiran akamyu d uṭaksi. 

Nɣil ala akamyu d ugaraj ddant ula d ssekni. 

Nna-as a tefru lgirra ak-ṭṭfen ifassen-neɣ ulac lmut a Rebbi. 

            -68- 

Tameṭṭut d yir tafamilt mi terna rrekba ukamyu. 

D aεcuc iɣ-yezenzen d aberkan am lkarbun. 

Ma yelḥu akked lεesker a yelḥu tikli umeɣbun. 

Yiwwit ar Tizi Wezzu a yul-iw zzhu serwan-as lmaqarun. 

             -69- 

Tislatin n useggas-a rnu assegas rfed aεejjar telḥu-d. 

Imi a lmujahdin xedemt Rebbi ad yiεin. 

Imi a lmuseblin si idurar awit awit. 

Am melyaren fell-am i kfan irgazen. 

            -70- 

A yemma aql-iyi blisiɣ. 

Deg umadaɣ i ɣliɣ.  

Yumayen i nsiɣ di lexla. 

Ur ukiɣ deg yiman-iw.  

Beddeɣ ɣef yiḍaren-iw.  

A lmuluk rremt-iyi ddwa. 

Ass-nni nusa-d ɣer uxxam n imjuhad.  

Qwan yettru win yesεan tasa. 

Tekker-d Tasaε n Saεid.  

I tessen a tefṣṣel lehdra. 

Ma d-rren yelha akken.  

Ma yemmut ulac mmya. 

            -71- 

I wasmi i tebda lgirra neεya di lemḥna tebda si palistru. 

Nukkni neffeɣ d imjuhad s lmatryuz d lkanu. 

Win yesstechden llah yerḥem win yedren deg Lzzayer ad yezhu. 

Krim Yekker Blaqasem seg wul zdigen 

A Ben blla yerfed ddrapu. 

          -72- 

Laman ad k-wezneɣ a ṭṭir.  

Ma ad ak-aruɣ aḍebsi. 

Aniɣer uzeneɣ ters-d. 

 S amadaɣ bedd tesqsi. 

Win yesεan ul iḍaεfen.  

Гef warrac yeffɣen. 

Гef ddin seblen s temẓi. 

Tarwiḥt-iw i mu teεtab.  

Telha i ṭṭlam d tziri. 

Tegga-s arrebi i Fransa.  

S lkuṛaj a yatma.  

S tmeẓyant d lfuci. 

I yimjuhad mi tmebbi. 

Ṭṭjur kul aεbaṛ ad yesɣli. 

A nemmet wala ad neknu.  

Ad neεmed ad nekfu.  

Wala ad neddu d uṛumi. 

               -73- 

Lmulud iεeciwen ṣṣulṭan ifgaεen. 

Fka-neɣ 5 minut ad nezzer iεegalen. 

Tilifun ṣanti ṣanti ger umeqqran yiṛumiyen. 

Suffeɣem-iyi-d lεesker ad senmelaɣ ifelagen. 

A tenka deg ixef n udrar tilawin n imuḍinen. 

Di ixef n uεfir mi sliɣ taddart texla. 

Ttrun argaz tameṭṭut ɣef lεesker mi d-yusa. 

Win meẓyin i yemmuten lεemer-is drus n ssna. 

Yemmut d amjahd ɣef Ṛebbi meḥrum si lǧihnnama. 

        -74- 

Ass n ttlata d amsas ur negmin fell-as ssirkelin-d iḥerkiyen. 

Ğemεen-d lɣaci d tirni freḥen-d irekkla ɣilen rran-d iɣursen. 

Imi nexdem tagi nedda d uṛumi ad neεren wiga-d yemmuten. 

D arrac mi rfeden tuɣwas ssilin-ten si kamyunen. 

Mi d-ɣran nacid i tesεa lhiba Lzzayer a tin εzizen. 

Lzzayer mi idrimen fkamt i yiṛumiyen kker-t a nezḍem fell-as. 

Lqum n zik ur yeɣri ara ur yefhim ara yeggen kan ad yali wass. 

Lqum n tura yeɣra yerna lefhama yettnaɣ akked lǧenas. 

             -75- 

Kunwi a yat Xlifa nessen-iken d imsasen. 

Ulint-d rebεin n ikumya ar ttla n iḥidusen. 

Ssireklin akk ddunit ifrax ulac ansi yufgen. 

Anwa yeḍsan di ddeεwaya ur yelli d imeslem. 

        -76- 

Ass n ttlata tameddit mi teḍra twaɣit. 

Di Wehran yekker uɣebar. 

Yeffeɣ-d ljudan Sliman ayrad aberkan. 

S legrup-ines d iguza n ṭṭmar. 

A wwetet a tarwa xas akk ulac awexxar. 

Yak tilifun yegzem ulac anwa ad yesawḍen lxebar. 

Ameqqran deg iṛumiyen di libru yerwa aḥdiqqer. 

      -77- 

Yenna-as win yemmuten yečča-t lfusi. 

Win yeddren yerbaḥ akursi. 

       -78- 

Yenna-as ass larbεa tameddit. 

Mi teḍra twaɣit deg at Ԑli yekker uɣebar. 

Ikumya ad serusun labyu ad serusu imjuhad de ixxamen. 

Fransa ad serusay iqejan tilawin jmeεen-ten deg ixxamen    irgazendi lǧewameε. 

       -79- 

Yenna-as amjahed aḥeqqani a tarwa ak-nejeɣ ak-n-d-sefqdeɣ. 

Umaεna ma draɣ lebahǧa εzizen a tt-nezzer. 

Ma mutaɣ ad kecmen warraw-iw d watmaten-iw. 

Ma nedder lbahǧa εzizen a tt-nezzer. 

Ma d Fransa a teffeɣ a teffeɣ. 

     - 80- 

Lḥaǧ εmiruc tuɣit d abelεuc. 

Tura yezdeɣ akkaruc. 

     -81- 

A tizemrin a tizemrin sdurimt lmujahdin. 

A tizemrin a tizemrin sdurimt lmujahdin. 

A ṭṭir n lexla jnan deg ul yexḍa. 

A ṭṭir n lexla jnan deg ul yexḍa. 

         -82- 

Lzzayer i tuɣ d abeluc. 

Tura tuɣal d akkaruc. 

Yeḥekm-it Lḥaǧ Ԑmiruc. 

Yenna-as ddunit-agi d lemfsus. 

Mi terfed tserusu tekfa ajeǧǧig ɣef uxxam. 

            -83- 

A baba Lḥaǧ a yizem di tezgi ayen nettḥzem. 

Tabarda n ḍlum ad teɣli taεlamt a ten-sili lbaṭel wer d-yettili. 

            -84- 

Yenna-as asmi i d-ṭṭfen Ԑmi Sliman. 

D lεama tehdem irekla. 

Asmi i d-ṭṭfen Ԑmi Sliman seg At Ԑli Muḥ. 

Lεema tehdem irekla. 

Iwwint-id ɣer imezɣaren. 

Nanna-s a terandiḍ. 

Yenna-as nikni ak-nhedreɣ snat swayaε. 

Ak-nehdraɣ a bulanṭi. 

Mi kfiɣ lhedṛa tefizim-iyi. 

Acu lejwab-neɣ a tarwiḥt mi iɣ-d-yuli lekmanda. 

S lajib la yettmesṭiε. 

Yenna-as acu i tettrajum i yilfa. 

Tarwiḥt tedda di cchada. 

Ak yerḥem Ṛebbi a Ԑmi Sliman. 

         -85- 

A-t-a Akli ad yessawal. 

Seg ḥibran la ad yessawal. 

Yenna-as a-t-a umjahed dagi. 

Wweteɣ ssta d rafal. 

Yeguma ad yefk ṣanda. 

Yetilifu i tgebanit n Fransa. 

Serkebn-as lebentkaṭ (24). 

Tarwiḥt tedda di ccehada. 

 Bubent-id di zzayla ɣer  yiɣil ufella. 

Fɣemt a yes-is n Lεinṣer a tt-εeqlemt wa. 

A wlidi wagi ur ten-ssin ara. 

Wagi d ayrad n lexla mi iɣ-n-yuɣal  d salima. 

        -86- 

Asmi tekker di taxuxt. 

Di taxuxt i yekker uɣebar. 

Yenna-as a-t-a yeffeɣ-d Krim Belqasem seg ul zedigen. 

Lmatṛyuz-is teẓwer teẓwer la teggzem ameṣmar. 

Yemlal-d akked tlata ixabiten. 

Yewwet-iten yefleqi-ten kul yiwen ad yewzen aqeṭar. 

           -87- 

Asmi tekker deg Umecraṣ.  

Deg Umecraṣ yekker uɣebar. 

A-t-a Muḥ d Urabaḥ yesṭala tapyast ɣef tewwurt. 

Yesɣli tletmyya seg irumiyen saḥit a Muḥ d Urabaḥ. 

Rabaḥ a taεlamt n ijeǧǧigen. 

        -88- 

Asmi tekker di Txerubt. 

Di Txerubt yekker uɣebar. 

Yeffeɣ-d ljudan Sliman ayrad aberkan. 

Lajib d ukamyu tenṭṭu. 

Qqimen-as sin lεesaker ferren-as seddaw ukamyu. 

Lejudan yekunṭa swaswa yejmeε lgerup-ines s tedṣa. 

Yuli ɣer Sidi Ԑli Mussa sarjant-id d lyuṭnu. 

           -89- 

A Lmulud iεciwen a ṣṣulṭan ibeyaεen. 

Iruḥ ar ccif n Saεid n Ԑli ɣur-s i ferrun-t deεawi. 

A xuya fk-iyi xemsin minut lembat-iw deg Waḍiyen. 

Iruḥ yesserkeb-d takebanit n Fransa. 

Ak-newwriɣ ifelagen a-t-naya di Ḥiẓel la ddawayen. 

A-t-a Ḥmiṭuc serkeb-iyi-d akerṭuc. 

Nekk lgerad-iw yeɣli.  

          -90- 

Yenna-as kečč a Lḥaǧ Umuḥ Urezqi. 

Cclaɣem-ik a mu aɣerda n lexla. 

Yenna-as lukan a tegganeḍ deg uxxam a tewṣṣid ɣef warraw-ik. 

Asm i tegganeḍ di lεalya amzun ur tt-yexdim wul-ik 

           -91- 

 Yenna-as anwa wina di ddhus yerfed tamekḥelt i εuss. 

Yenna-as nan-iyi-d d Rabaḥ n Ԑmer. 

Bu timmi i teḍbeε s lmus. 

Mi d-ssirekli Fransa tettbeda teṭṭef-it seg ufus. 

Rabaḥ yesrifeg am yitbir. 

Ḥedd ula s-yezmir. 

        -92- 

Tekker-d lgirra tewhem deg-s Fransa. 

Yessekra-neɣ-t-id Buεmeran d lfahem yeɣran. 

      -93- 

Yenna-as tilawin deg iɣil n leεnan. 

D timecbeḥin am tselatin. 

Terusunt ccac terrunt tibezimin. 

Teqqenent lḥenni terrunt-as tikantufin. 

Ur ḥerizent ɣef watmaten. 

 Kul axxam nejja lmeytin. 

     -94- 

Yenna-as asmi d-iwwin Ԑmer lmujahdin. 

Serkebent-id ɣef zzayla. 

     -95- 

Yenna-as kečč-nni a Muḥ n Sεid baybay. 

Ayen texdmeḍ di tεuriḍin ayen tezniḍ di tmeɣarin. 

Ma d-ak-yeṭṭef ufus-iw ajenwi iɣeẓer yella. 

Ma trunedaḍ ar iṛumiyen a d-ak-aɣen aṭaksi. 

      -96- 

Ass letnayen tasebḥit mi tekrwi ddunit. 

Гef at sidi Meεmer aked at Ḥakkem. 

Tiwwura-nsent ṣekkerent ǧemla. 

Iwwin-t-id ar yiɣil n At Ԑli si ssbaḥ armi d tlata. 

Deg banyir i neskanba. 

Yeffeɣ-d ɣur-neɣ Sliman Baεrab cclaɣem uzufri. 

Yeqqim-aneɣ-d ɣef ukursi. 

La d-it-nedah s nnekawi εḍem n uqebṭan ma d-it-qqiri. 

A wah a si Muḥ a t-yemarki. 

Si Ԑmer a tissili. 

Xerbatu a t-id-wali. 

      -97- 

Uɣen abrid n traci yiwin-d lfuci. 

 A menε mačči d lgirra. 

Yezwer-d Saεid n Lḥaǧ netta i saεid-nsen. 

Yerna-d Sliman u Muḥ netta d lkapitan-nsen. 

Yerna-d Krim Rabaḥ netta i d ameqqran-nsen. 

          -98- 

Kečč a Sliman u Muḥ ameqqran n iberquqen. 

Matryuz ɣef tayet d taɣgaṭ n ikerṭucen. 

 Muḥ Saεid n waεli d agellid n iregazen. 

Kečč a Sliman u Muḥ ameqqran n iberquqen. 

Matryuz ɣef tayet d taɣgaṭ n ikerṭucen. 

Tenɣiḍ Saεid Lehwari agellid n iregazen. 

          -99- 

Aql-iyi seddaw n tmurt iṭij-iw yemmut. 

Ԑerqeɣ di ssebεa n lmitrat. 

Aqcic mi yudder ar lbilaǧ ad yeqḍu ayen yeḥwaj. 

Refdent ijadarmiyen. 

        -100- 

Гef tin yeɣran deg at Fraḥ. 

A yagellid mulana. 

Гef tin yeɣran deg at Fraḥ. 

A yagellid mulana. 

Yeḍal-d yiwen si ṭṭaq. 

A yudem ur nezmir i ta. 

Yeḍal-d yiwen si ṭṭaq. 

A yudem ur nezmir i ta. 

Mi yejba Ṭaher Ulḥaǧ. 

Yezwar-d deg imezwura. 

Kra n cfawat n  tlawin akken i ten-t-id -ḥkant : 

Imsekles n Werdiya Ṭiṭuc :  

Ass-nni usan-d sin n yergazen ad sawalen a Ṭiṭuc aṬiṭuc ffeɣeɣ nniɣ-as ulac-it  nnan-

iyi-d mi d-yusa fek-as tabrat-agi  ar ufus-is nan-awen-d belli ad truḥem ɣer tudrin-

agi : At Ԑli, At Bumaεza, Aqalus, Ḥlwan  ad xdmen larinyu s nnuba. 

 Ruḥen deg yiḍ-nni ar larinyu nnan-as i wergaz-iw els neɣ ad ak-nawi ɣer lḥebs, 

yenna-s urgaz-iw tif ad kecmeɣ ɣer lḥebs wala ad lesseɣ (amjahd). Tamddit n wass 

usan-d 15 n ikumya refdent iwint, ass mi t-iwin i sawel-d ulwes-iw Ḥaǧ n Ԑli Sliman n 

Draε Lmizan yenna-id ur texmim ara atan yeswa, yečča, yeṭṭes deg yiḍ-nni  neqqim 

nettru nekk, yemma-s,  baba-s,  azekka ad t-id-ssufɣeɣ ulamaεna  ilaq ad yels . 

Tamddit mi d-yusa selsen-asen di 12 deg-sen yelsa argaz-iw Saεid Ṭiṭuc, Ԑmer 

Belqasem, Saεid Bleqasem, Saεid n Ԑmer. Azekka- nni ruḥen ɣer  Buzarman 

nejmaεen dina, tamdit-nni usan-d markan-ten belli lsan, fekkan-asen iqendyar d 

imserḥen akked timkeḥlin .Yusa-d ɣur-i ulwes-iw yenna-d argaz-im iwint , nniɣ-as 

belli sliɣ dɣa zenzeɣ kulci : Lmal, ataksi, ǧǧiɣ-d ala ayen ara nečč iḍ-agi  yenna-as  

aql-iyi ruḥeɣ iwiɣ yid-i tlata n medden, mi yiwḍen gezmen sselk si lka nɣan dina 

agummi n At Ḥnic xuya-s n Werdiya  n Ḥmeḍ n Ԑli n Ԑmer .Yusa-d yiwen yenna-id 

ma ad d-yass Sεid nniɣa-s ala,  iwiɣ-as aεwin ɣer dina ad yečč dina  ad yens dina. 

Yiweḍ-d lxebar belli wiga-d yettεasan yid-sen ṭṭfen-ten ar lḥebs, azekka-nni ṣbaḥ 

serḥen-asen-d εeryan almi i nesla sawalen-d azzel-t awi-t-aɣ-d iceṭṭiḍen ama : d 

timelḥaf  neɣ d ibernas. 

Alami εeddan εamayen seg wasmi iruḥ ɣer Fṛansa, cegεen-d ɣur-i akken ad awiɣ 

idrimen n urgaz-iw mi nekk ur ruḥeɣ ara ugadeɣ ad yeṭṭefen dinna, uɣalen cegεen-d 

idrimen-nni i uwles-iw. 

Alami i d-illul Ԑliluc-iw (Ԑli) serseɣ-t s nekwa n Ṭiṭuc Saεid (baba-s) tamddit sawlni-

id si lamiri seqsani-id ɣef urgaz-iw nniɣ-asen nekk ur teẓriɣ ur i-yeẓri, ma yella 

tenɣamt inim-d ma tegamt ɣer lḥebs inni-t-id, nekk ur ḥewseɣ fella-s ur id ḥewes fell-

i, nekk aqli-yi akked umɣar-iw akked temɣart-iw akked εmeti deg uxxam. 

Azekka-nni ṣbaḥ yusa-d ɣur-i yiwen d aεsas seg At Ԑli qqaren-as Ḥmed n Ԑmer Uqasi 

armi i d- yiweḍ deg twwurt  nniɣa-s d anwa ? yenna-d nekk iwiɣ-d irden imiren teldi-

d  tawwurt lukan ur d- yenni ara iwiɣ-d irden ur ldiɣ ara tawwurt  ad teǧǧaɣ di berra, 

imiren uεesas-nni yenna-d belli ad ruḥen azekka i xemsa yid-sen yiwen seg Lemεatqa, 

wayeḍ seg Iɣil n Bu Sliman wayeḍ n At Bumaεza. Azekka-nni tusa-d yemma tiwi-d 

ikkeri iwakken a y-dexdem ṭṭεam ɣef Ԑliluc-iw nekk ugadeɣ ad slen lεesker a yawin 

ɣer lḥebs. 

Iḍ- nni usan-d lmujahdin iwin-d Axerfi zlant skenfent ččant. Ass-nni tecεceε ddunit s 

ukerṭuc neɣan 18 n iqrar akk d imecṭaḥ neṭṭelen-ten  wa deffir wa. Imir usan-d ad 

refḍen talwest-iw teqqim aseggas di Hniya  tegzem-d uzzal imiren temneε-d seg lka. 

Ttawin tilawin yid-sen mi nekk ur yiwin ara axater ma d-asen ad afen yid-i snat n 

tderɣalin as-nniɣ belli d talwest-iw, argaz-iw ulac-it deg uxxam atan deg Fransa ad d-

nin qqim yidsent  

Aya tilawin-agi cemten-ten aya ganen yidsent teggul tamɣart  n Dehbiya belli yiwen n 

uṛumi yekkes aserwal-is yuli fell-as imir teṭbεit tsusfit terwel, tamɣart-iw mmi -s εmi-

s d gummi yerra-d tawwurt fell-as yewwet armi yečča aqerru-is (yeṭṭes yid-s) . 

Ih acu ixdmen anaɣ a yelli acu i refden ɣer leḥbus aya acu serɣen kfan tilawin, ad 

qqimeɣ deg uxxam ad asen ɣur-i ad nnin kker ad tebddel-d axxam tagaden fell-i 

axater waḥd-i iliɣ dinna. 

Ad neɣen lmujahdin a ten-ǧǧen akken nekkunti i ten-imḍlen, lukan am d-iniɣ a yelli 

ṣexṣren tlata n teqcicin d tiεzray yiwet n imrabḍen yelli-s n Saεid n Ԑli Xluc. 

Nekk yiwen wass i yiwin ɣer lḥebs nniɣ-asen belli ur ṭṭifeɣ tibratin-nsen ur ẓriɣ anida 

llan.  

Imsekles n Ḥǧila Rabaḥ : 

Mi ara ad-as Fransa ad teḥwes deg udaynin mi ruḥen lεesker asen-fkeɣ ad ččen ad 

ssewen. Asmi ruḥen itmaten-iw truḥ yemma ruḥen isefra yid-sen ur d-yeqqim 

acemma kulci iruḥ. 

Dacu i texdem Fransa ḥaca nekk iwumi ur zmiren ara ad nruḥ ɣer Draε Lmizan ad 

nawi aksum ayen i neḥwaǧ, netteεddi s iɣezrawen ɣer iḥdaden iwakken ad aɣen 

aɣrum, serdin, afermaǧ i lmujahdin. Ṣeṭṭac n sslukat ifsiɣ iwakken ad εeddiɣ ɣur-sen. 

Ad asen εecra n imjuhad ɣer ddaw n uxxam ad ffren deg daynin ad rreɣ tabladṭ. 

Leεsker ad kecmen s axxam, ad ḥewsen ad afen ulac, dɣa ad nnin ulac ulac.  Ad 

ceεlen taftilt s ikufan ad afen ulac.Ma d yiwet n tikelt Fransa telḥeq-d, amek ara ad 

xedmeɣ selsaɣ-asen tiksiwin ruḥen ad gmen aman siwḍaɣ-ten ɣer tala niɣa-asen lukan 

ad yemmet umjahed deg uxxam-iw ad kmeleɣ akked-s, ruḥen ɣer yiwet n taddart di 

εecra deg-asen dɣa teṭṭfi-ten Fransa tenɣa-ten. Ma ad ruḥen leεsker ad ḥwesen aqjun i 

tt-awin iwakken ad icum ma llan imjuhad dɣa ad smireɣ   taqreεt n leqḍren. 

Ԑmiruc yiwi tameṭṭut-is, iruḥ ad yawi leslaḥ si Busεada dinna, yemmut nɣant deg 

ubrid.Ad ruḥeɣ ɣer Draε Lmizan ad qḍuɣ ad awiɣ awren, lqahwa i yimjuhad. 

Sta n imelyunen i tenɣa  Fransa d imjuhad. 

Fransa ur texdim walu d igummiyen i ixedmen tt-awin tiqrar, tettgala yiwet n At Yḥya 

Musa n Draε Lmizan tenna-k mačči ǧǧan yiwet n teqrurt temneε cemten-ten akk. 

Tameṭṭut ma yella tettwaḥqer ɣef Lzzayer xas ad aɣ-newten xas ad aɣ-nesgiğen xas ad 

aɣ-newten ad aɣ-nergmen maεlic ɣef Lzzayer, ayen yuran ɣef uqerru ad iεeddi, nekk 

ulac acu iyi-yeḍran. Ma ad d-εeddin lεesker tama n uxxam- iw ad asen-fkeɣ lqeḥwa 

ad asen-muddeɣ afenğal afenğal, imjuhad ddaw n uxxam-iw deg labri, teɣaden-iyi 

mesak-it wellah ara yiwen n uεesker-iw yettru yenna-k a nana ala nekk i tesεa yemma 

imir yesmir-d Ṛebbi acmux n imṭṭawen nniɣ-as maεlic yella Ṛebbi ad ak-nijber ad 

tuɣaleḍ ɣer yemma-k, ula d nutni ttruḥun-d bessif. Imjuhad ɣur-i  i gganen nekk ad 

qqimeɣ ad ten-εaseɣ nutni ad ṭṭsen, iqejjiren n yimjuhad lesqen deg-sen ttqacir ad 

asen-kseɣ ttqacir-nni  ad asen-xedmeɣ lḥenni  i yiḍarren-nsen axater  ur tekksen ara 

irkasen-nsen lḥun  kan, mi sliɣ i yikumya usan-d ad  asen-inniɣ  iyuẓaḍ-nni deg ufrag 

a cfaεa  acḥal i d-mirren nekk qeṣdeɣ-d ɣef  lεesker n Fransa, alami d tameddit mi 

ruḥen lεesker  imir i ad rren ɣer Draε Lmizan ɣer Buɣni ɣer Tizi wuzzu ad ffeɣen 

lmujahdin ad swen lqehwa ad ččen imensi  ad ruḥen mask-it di 100 yidsen yella a Ԑli 

n Iḥddaden d tiqarniyin alami uwḍen ɣer Draε Lmizan nɣan-ten dinna imir cegεen-iyi 

ɣer Belqasem n Ԑliluc ɣer Draε Lmizan  iwakken ad seqsiɣ ɣef  lbaruḍ-nni i wwten 

akken uqbel lfejer n tafrara, alami uwḍeɣ ɣer dinna yenna-iyi-d belli  lflan lflan  

yiwweḍ lεfu Ṛebbi, mi d-uɣaleɣ ɣer uxxam iwiɣ-d aksum i lmujahdin fkiɣ-asen aman, 

ṣṣabun ṣeṭṭlen nekk qqimeɣ a truɣ nan-d xas kan ur  ttru ma yella nruḥ ad akem-awi 

yid-neɣ. 

Ma ččan medden nekk ur ččiɣ ara, ma lsan medden nekk ur lsiɣ ara,  ma ferḥen 

medden nekk ur friḥeɣ ara, nekk ur d-ḥsiɣ ara lamaεna ala ayen iεeddan,  ihi Lzzayer 

mačči d tamellalt sqecr-it čči-it, aya  stesnin akked tlata n wagguren, Fransa ur teṭixer 

ara seg ixxam-neɣ yella d acu i texdem ad ruḥen ɣur-neɣ ad aɣ-necnecwen  nekk sin n 

iserwula i tlusuɣ ad aɣ-nawin ɣer lka ad aɣ-neksen iceṭṭiḍen, akken ad walin ma kra i 

d-niwi yid-neɣ  llan lmumnin kra  d  ikeεfar  kul yiwen amek iga.  

Imsekles n Werdiya n Wakli: 

Qalil win i seεddan lgirra mazal-it iεac ar tura. Nekk sεiɣ-d taqrurt deg ubrid lεesker n 

Fransa sya-agi nekk sya-agi, qqimeɣ akka teɣli-d teqrurt-nni nekk ur tufiḍ d acu i 

yuɣen, ṣewren-iyi s nekk akked teqcict-nni tina akked i ddiɣ tekkes-d amendil-is tarr-

at i tqecict-nni armi id -niweḍ s axxam tegzem-iyi-d timṭ. 

Rebaɣ-tt εamayen, asegggas wis tlata temmut ad tt-irḥem Ṛebbi, acu ara am d-iniɣ a 

yelli lgirra teεdda d luluf, a saεd-is win yemmuten di lgirra ad yawwi yid-s ayen 

yexddem d lğur, wamag lukan mmuteɣ di lgirra d tasεdit ara ad iliɣ. Nekk ur 

meẓẓiyeɣ ara a yessi sεiɣ 80 n iseggasen di lεemr-iw. 

Imsekles n Faṭima n Ԑmiruc: 

Nekk ferḥeɣ yiswent imi tettqlibemt ɣef tarix n Lzzayer. Nekk d Faṭima, baba 

yemmut d cahid, yemma temmut d cahid, argaz-iw yemmut d cahid, nekk blisiɣ aqli-

yi lḥuɣ deg yid-is, yiwen ur d-imuqel ara deg-i. Llan d agi di Twrirt aṭas n imjuhad 

am: Ԑmer Uεeṣman d argaz-iw, Muḥ n Ruji. 

Ih a yessi i yeεddan i lḥif, i yeεddan   fella- neɣ, idis-agi ḥermen-aɣ-t a ten-εeddi. Ass 

mi i blisiɣ nruḥ ad neεddi akken ad nerwel aɣ-d-katen seg i yiɣil n uceṭṭiḍ, ḍaleɣ ɣer 

Tizi nihni zwaren xdmen abiskad, wwet-neɣ-id mmi-s εmi yemmut ɣef uzagur-iw, 

yesεa  n snin di leεmr-is, yiwen yemmut zdat n walen-iw, nekk blisiɣ deg tmecacet-

iw. Usan-d ɣur-i si radyu n Tizi wuzzu hedreɣ-d, nekk dinna lant tiga-d i yessnen 

isefra ɣef lgirra am: Tasaε meẓẓyan, Faḍma n Ԑli . 

Baqi nekmaṣa ad neqqer acu n leǧrimat i yellan di lgirra, ad neqqer i wida-k iwumi 

neḥder nɣan-ten, yenṭeq-d yiwen d mmi-s n uḥerki yegzem-d awal dɣa nniɣ-as qqim 

dinna. Akken id-nnan ilaq ara ad yexleḍ abazin akked uεmuc (ula d tamṭṭut n gma-s 

tebder-d awal ɣef yiwen n uḥerki yemmut deg Fransa, bɣan arraw-is ad t-id-awin ɣer 

lzzayer ad temḍlen dag-i, imiren yugi-asen at n taddart-agi  axaṭer nana-as ilaq ad 

setney-im iwakken ad t-id-cegεen yugi mmi-s εmi-s n Faṭima n εmiruc ). Agummi-agi 

yeskfl-as-d taṭuct i baba-s n mmi-s εmi yenna-as wali taṭuct-ik netta a yettwali seg 

tayeḍ nni. Mmi-s εmi-agi suffeɣen-as-d akk iḥerkiwen-agi n d agi cruεat, xdmen acu 

ixdmen imwlan-nsen nutni kter . 

Ma ad smektɣ lḥif a yelli kulci i truḥu, netmkti-d lḥif i yeεddan kulci i truḥu, kter  lxir 

i Ṛebbi id-yefkan leεqel. Yemma iwint ɣer lḥebs εelqnet deg-s ggana-s ifelfel di  

lkanun. Xuya agi argaz n tagi teǧǧa-it-d teltesnin di leεmer-is, ass mi tenɣan almi id-

jemεen taddart-neɣ deg lǧameε, yemma neɣant axater ad texdem akked-sen lmujahdin 

ttedaw-iten ma ad jerḥen, seba n lmut-is d tagummit i tibeyεen twala-tt mi t-iwin 

lmujahdin ara yiwen n umkan skecmen-ten ɣer dinna, truḥ teznez-it tamdit-nni kan 

iwḍen-d lεesker ar umkan-nni. 

Iflisen akk d imjuhad am: Krim Bleqasem ihi d anct-agi a yessi. Neḥer-d Lzzayer, 

Lafrik tecbaḥ, neklaṣi xir n lǧnas, neḥer-d akursi, tura lukan ad truḥeḍ am d-ixdem 

yiwen lkaɣeḍ ur k-id-semuqul ara. Akursi-nni d nekk  i t- id-iḥren. 

Buh a yessi ma ciṭaḥ i yeεddan, nekkni d ayem d inggura anct agi ilaq la 

« situyaṣyu », ass mi i neεḍen di (Tv 4) laṣituyaṣyu ixdmen arrac iwint-id, nekk 

ḥemmleɣ ad waliɣ tilibizyu tis rebεa mkul tamurt ama di Bgayt neɣ anda nniḍen, atan 

yemmut umjahd d agi nekkni jami iɣ-tadren, ayɣer ur d-ttawin ara ad xedmen tarix 

dag-i. 

Taddart agi huddent akk di lgirra-nni mi ara ad rifijin imjuhad d agi huddent akk d 

aεawd i εiwden bnan-t, akina ar lǧamaε izedɣen bnan iεecwan alami tefra lgirra 

uɣalen-d ar dag-i bnan ixxamen, anda walan rriḥa n umjahed ad ruḥen as rkben 

lmuεṭa. 

Tarbaεt n uɣrum a ten-bḍu ciṭaḥ ciṭaḥ,  ma yella tugra-d tadɣalt deg tmurt n Lzzayer 

ad tεac ayen i d-yugran di Lzzayer ad iεac xedεen  lεahd, ggan akk tiɣezza ad tefru 

lgirra mkul yiwen ad iεac akken is-d-yehwa imir xedεen akk llεahed, mi atan ad 

yettffeɣ deg-sen ṣṣekra n umjahd id-yeqqimen tura a yettxeliṣ, yella Si Muḥ nacid ur 

yemmut alami i tt-yectaq, yella Buεmran ur yemmut armi itt-yectaq, yella yiwen n 

Bumahni n At Muḥ Usliman ur yemmut alami itt-yecṭaq waḥd εecr snnin yeεugen ur 

yetteker ur yettmslay.  Xedεen lεahd arraw n cuhada ur ten-xdεen ara tura ur tufi d acu 

i ten-id-saḥen ayɣar? nutni tura sεan akk lbaṭimat 19 n ssna mi ḍelbaɣ axxam ur 

yetmudden ara mi d ussan-nni ɣsen aql-iyi ar xuya, ass agi aql-iyi ar temṭṭut-is s 

uzekka ad d-asen-t tislatin-is ur yebqunt ara mi d-usan ad walin axxam ad nin kemm 

ur teḥwajeḍ ara ….Ih newkel-asen Ṛrebi newkel-asen idammen i nesuzel neḥer-asen-

d ikrsiyin nutni as-xrifen nukkni ad nettawil lewhi s walen ur netsamaḥ ara tidi -neɣ. 

Imjuhad ur ruḥen ara a Ṛrebi ḥruḥen s ccuq n lqut s ccuq n warraw-is, ad awin 

tamtunt si Qnṭiǧa, Qnṭiǧa-agi d imjuhad akk. Ad awin tamtunt ur tewqim ara, ur tuɣ 

ara bakken s tuffɣa n leεqel, awi-d kan ad afen acu ad ččen ad t-id-yawi urgaz-iw 

akked εmi nekk a ad afen ččureɣ-asen aɣerbal n iḥbuben, ad s-nernuɣ tamtunt-nni, 

tina i d-iwiɣ mud-as-tt i weɣyul ḥacam, ruḥen msakit deg lḥif ur rwin talqimt ula d 

wiga-d i d-yeǧǧan arraw-nsen axcelaw ur ten-id-isaḥ, mi yifi-ten Ṛrebi ayen ad d-arun 

akka d idammen n lmujahdin ara yetkufu-ten . 

Imsekles n Faḍma Muḥ Welḥaǧ: 

Ih ma ciṭaḥ i seεddeɣ di lgirra nekk d tamjahedt, sεiɣ lkwaɣeḍ am imjuhad n teẓgi, 

taɣeɣ isurdiyen ɣef urgaz-iw fell-i. Nekkeni d axxam n imjuhad: Alwes-iw, amɣar-iw, 

argaz-iw, alws-iw wayeḍ nekkni d imjuhad akk. Nekk lmedaɣ isefra ɣer imjuhad mi 

ad yeḥder ad krin, zik ma ad ruḥeɣ ɣer teksawt ad qareɣ tizrarin ma akken ad wiɣ lmal 

weḥd-asent i d-ttasen ma yella d tura ttuɣ kulci, tura aql-iyi d tamɣart sεiɣ 84 di 

leεmr-iw, nekk aqqeru-iw d ile mayen ččiɣ leεca ur s-cfiɣ ara, nettawi-d isefra ɣef 

yimjuhad rwan lḥif, lḥan i ṭṭlam, i tziri.  Ṣṣut-iw zik d ajewaq, ma d tura iruḥ. 

Imsekles n Xeduja n Ḥmeḍ: 

Ad iqeḍeε Ṛebbi amur n wiga-d i yezenzen tamurt-neɣ, tamɣart-iw teznez imjuhad 

deg labri, nekk xebreni-id l a turis belli ṭṭefen Caεban deg tala n uqbuc deg udrar-agi 

(At Ԑli) Akli n Tukur, inna-asen isḥab yellan deg labriwat ad ffeɣen, imiren tamɣart-

nni teks-asen idrimen ijmεen akken lmujahdin iwakken a ten-farqeni n igellilen akked 

tulawin  n imjuhad. Imir yeεdda-d ɣur-i lyutna ayen akk d kemisn muden i lmujahdin 

iglzam iwakken ad ɣizen labri wat yenna kahdak ad nuɣal mu k-nsεdda ara deg sikis 

nekkni mačči d iṛumiyen, nekk akked yemma ad tirḥem Ṛebbi nhegga iman-neɣ, 

yemma tella deg lḥebs anwa itt-d-yerran ar ddunit d Salem Muḥ aṭuṭaḥ n At Smaεl 

yettak-as lmakla s tufra yettak-asen-tt i tmaḥbasin i yellan dinna. 

Ihi yekka yiwen uḥerki qqaren-as Ԑli n Ԑmiruc yeṛundad  ma yella ur t-zenuzumt ara i 

lmujahdin, ad wweteɣ armi ak-ti-d-sufɣaɣ ur ak-nttawint ara ɣer Ṣṣeḥra axater ad ten-

d-gren dinna, nan-t-as ihi ak-d -neggal deg Sidi Ԑebd Ṛeḥman,  iruḥ yiwi-tent di lacib 

ar Ԑebd Ṛaḥman ggulent-as belli ur texdiεent ara, umbaεd yewwet fell-as armi 

nsufɣent-id seg lḥebs. 

Ass mi id-ffeɣ yemma truḥ s axxam n wtma nettat argaz-is (argaz n yelli-s )yerfed 

tamkeḥlt ur s-yenni ara belli argaz-iw yerfed tamkeḥlt axater yemma tella di ljebha ur 

qbel ara, armi  deg yiḍ usan-d lmujahdin ad ttawin ur ẓrin ara belli yemma teffeɣ-d si 

lḥebs tella deg uxxam n wtemmaWerdiya, imir ad katen deg twwurt terra-asen awal , 

tenna-asen-d awen-d-ldiɣ tawwurt yugin ad  d-nin yelli s rran ɣer  ixxamen wiyaḍ. 

Azekka-nni ṣṣbaḥ ruḥent-d ar yemma (Lǧuher n Ԑmer Lwnis ) nannt-as iḍ-nni usan-d 

ad awin aḍgal-im Si Ԑli Ucaεban, tenna-s a kem-cegεeɣ ɣer Si Laεmur inna-s ak-

teqqar Lǧuher n Ԑmer Lwnis ad ak-qableɣ imiren, iruḥ ɣur-s armi yiweḍ tenna-s 

yemma a yettawi-d ɣer At Ԑli dag-i yella lka, nna-as tella yelli dinna armi it-d-iwin 

lmujahdin ur zrin ara, kreɣ ruḥeɣ ɣer yiwen dag-i tagmaɣ-as aman alami iwḍeɣ ufiɣ 

abaṭay ur t-sinaɣ ara iwin-iyi-d ad yerzen imir kecmen-d lmujahdin nan-d aya …d 

Xduja n Ḥmed a leεslama εenqin-iyi, yiwen sya wayeḍ si sya. 

Yenna-s ubaṭun-nni ma tesnemt tagi nnan-as ma nsen tagi a deg uxxam-is i nettet, 

serḥen-iyi-d nnan-d ar dqal ad neεddi, nekk alwes-iw d aḥerki d yemma i ten-iselken 

iwakken ur ten-qqen ara. 

Imsekles n Tasadit Meẓẓyan : 

Baba d amjahd, xuya d cahid, baba iwint ɣer lḥebs ɣer Draε Lmizan, uɣalen serḥen-

as-d. Deg tawra, armi tefra lgirra ur uɣalen ara iwint ɣer lḥebs i ḥureb Ṛebbi fell-as , 

ma d xuya nɣant d cahid, mi tekker lgirra swaswa  nan-d ad tt-buṭim  nnan-asen ulac 

lbuṭ imiren nekk d tamcṭuḥt ass mi i tefra lgirra sεiɣ di lεemr-iw 15 n iseggasen nekk 

cfiɣ-d i listiqlal, xillan i neεteb nelḥa deg yiḍ, nelḥa deg azzal, nekk ayen akk ad 

yeḥwaj xuya ad as-t-id-awiɣ ama d aɣrum, ama d sardin, ama d timllalin, ad as-n-

awiɣ ɣer labri akken ad ččen tikwal swwayen dinna. Acḥal n lmitrat ad lḥuɣ iwakken 

ad weḍaɣ ɣer labri akin ɣer Lmaεtqa akken ad asen-sawleɣ iwakken ad ffɣen mi 

ruḥen lεesker ad d-nin ruḥ ɣer taddart ma twaleḍ deg uxxam n lfla-nni lidra ur d-ttuɣal 

ara, ma yella twalaḍ lfuḍa uɣal-d deffir  iwakken ad nuɣal ɣer umkan-neɣ, xillan i 

nexddem yerna imir nekk sεiɣ di leεmr-iw temen n iseggasen. Iffeɣ xuya qqimeɣ 

akken alami sεiɣ 15 n ssna di lεemer-iw xas akken zewğeɣ tt-awiɣ-d tibratin akked 

yidrimen seg taddart ɣer tayeḍ. Nekk zewğeɣ ɣer dinna ulamaεna Fransa ur teẓri ara 

belli zewğeɣ.  

Mi ad yeḥder ad tt-jemaε tamɣart-iw idrimen ɣer wiga-d i tt-id-xliṣen  ad y-ten-id-

mudd argaz-is qqarena-s Ḥmeḍ n Giɣuc ad y-d-ini awi-ten i xuya-m, imir ad ten-awiɣ 

i xuya akken ad ten-imud i yiwen akken. Xas akken xuya yemmut kmelaɣ tt-awiɣ-

asen idrimen akked lmakla i yimujahad, tt-awiɣ idrimen i baba. Mi Fransa ur teẓri ara 

belli baba ixeddem akked lmujahdin axater ass mi i t-iwin ɣer lḥebs yeṭṭef-d lehlak si 

seyin-a ciddent, yeqqim sebεiyam deg ssilul agefur yekat fella-s, yuɣal a yesguḥu imir 

mi d-yeffeɣ iruḥ ad yuɣal ar tẓegi, nana-s lmujahdin xeddem kan seg syina axater  

tesguḥuḍ tezmreḍ aɣ-id-jbed si labri, yezmer ula d nekkenti aɣ-neṭṭfen.  

Nekk ṭṭfeni-yi iṛumyen akken ad d-iniɣ anda yella xuya nniɣ-asen belli ur ẓriɣ ara 

anda yella, waqila  yewet-it umuṭu di Fransa imir ur ẓriɣ ara ma yuɣal ar Fransa neɣ 

anida yella. Tusa-d wetma tenna-asen amek a tt-beḥitem taqrurt-agi nettat d tamcṭuḥt, 

ad qqareɣ belli xuya-agi yewti-t umuṭu di Fransa ur ẓriɣ ma yella yuɣal si Fransa neɣ 

di tezgi i yella nekk sεiɣ 11n iseggasen deg leεmer-iw., 

